
Ágrip	  	  

Ritgerð	   þessi	   er	   lokaverkefni	   til	   BA-‐prófs	   í	   uppeldis-‐	   og	   menntunarfræði	   við	  

Háskóla	   Íslands.	   Val	   mitt	   á	   verkefni	   þessu	   litaðist	   af	   áhuga	   mínum,	   bæði	   á	  

málefnum	   tengdum	   unglingum	   sem	   og	   netnotkun	   barna	   og	   unglinga.	   Í	   ritgerð	  

þessari	  verður	   leitast	  við	  að	  svara	  því	  hvernig	  samskiptamiðlar	  eins	  og	   facebook	  

hafi	  áhrif	  á	  félagslega	  virkni	  unglinga	  á	  efsta	  stigi	  grunnskóla.	  Facebook	  er	  vinsæll	  

samskiptamiðill	   þessarar	   aldar	   og	   fjöldi	   fólks	   skráir	   sig	   þar	   inn	   dag	   hvern.	  

Unglingar	  eru	  engin	  undantekning	  þegar	  samskiptamiðill	  sem	  þessi	  er	  ræddur	  og	  

rannsóknir	   hafa	   sýnt	   að	   lang	   flestir	   unglingar	   á	   efsta	   stigi	   grunnskóla	   halda	   úti	  

eigin	  facebook	  síðu.	  Markmið	  þessarar	  rannsóknar	  var	  að	  afla	  upplýsinga	  um	  það	  

hvort	  og	  þá	  hvernig	   samskiptamiðlar	  á	  borð	  við	   facebook	  hafi	   áhrif	   á	   félagslega	  

virkni	  unglinga.	  Tekin	  voru	  einstaklingsviðtöl	  og	  helstu	  niðurstöður	  þeirra	  benda	  

til	  þess	  að	  facebook	  hafi	  ekki	  slæm	  áhrif	  á	  félagslega	  virkni	  unglinga	  heldur	  þvert	  á	  

móti.	  	  

Formáli	  

Að	  vinna	  á	  sviði	  barna	  og	  unglinga	  hefur	  alltaf	  verið	  minn	  draumur	  og	  er	  það	  aðal	  

ástæða	  þess	   að	   ég	   valdi	  mér	  nám	   í	   uppeldis-‐	   og	  menntunarfræði.	  Með	  náminu	  

vaknaði	   áhugi	   minn	   á	   samskiptum	   og	   netnotkun	   barna	   og	   unglinga.	  

Samskiptamiðlar	  á	  borð	  við	  twitter	  og	  facebook	  stækka	  ört,	  það	  leiðir	  af	  sér	  bæði	  

kosti	  og	  galla	  sem	  hafa	  svo	  bein	  áhrif	  á	  þróun	  mannlegra	  samskipta.	  Þessi	  ritgerð	  

skoðar	  hvaða	  áhrif	   tæknileg	  þróun	  hefur	   á	  unglinga.	  Rannsókn	  þessi	   einblýnir	   á	  

notkun	  unglinga	  á	   samskiptamiðlinum	   facebook	  og	  hver	  áhrifin	  eru	  á	   félagslega	  

virkni	  þeirra.	  	  	  

Þessi	   ritgerð	   er	   til	   BA-‐lokaprófs	   í	   uppeldis-‐	   og	   menntunarfræði	   við	  

Menntavísindasvið	  Háskóla	   Íslands.	   Leiðsögukennari	   ritgerðarinnar	   er	   dr.	   Brynja	  

Elísabeth	  Halldórsdóttir.	  Ég	  vil	  nota	  tækifærið	  og	  þakka	  henni	  kærlega	  fyrir	  alla	  þá	  

aðstoð	  sem	  hún	  hefur	  veitt	  mér	  við	  vinnslu	  ritgerðarinnar.	  	  

Án	  þátttakenda	  hefði	  rannsóknin	  aldrei	  orðið	  að	  veruleika	  og	  vil	  ég	  því	  einnig	  

þakka	  þeim	  fyrir	  að	  gefa	  mér	  tækifæri	  á	  að	  skyggnast	  inn	  í	  heim	  þeirra,	  facebook	  

notkun	   þeirra	   sem	   og	   félagslíf.	   Að	   auki	   vil	   ég	   þakka	  móður	  minni	   fyrir	   að	   vera	  

ávallt	  tilbúin	  til	  yfirlestrar,	  unnusta	  mínum	  fyrir	  þolinmæði	  og	  góða	  aðstoð	  og	  að	  

lokum	  bróður	  mínum	  fyrir	  aðstoð	  við	  leit	  að	  þátttakendum.	  	  

Þetta	  lokaverkefni	  er	  samið	  af	  mér	  undirrituðum.	  Ég	  hef	  kynnt	  mér	  Siðareglur	  

Háskóla	   Íslands	   (2003,	   7.	   nóvember,	   http://www.hi.is/is/skolinn/sidareglur)	   og	  

fylgt	  þeim	  samkvæmt	  bestu	  vitund.	  Ég	  vísa	  til	  alls	  efnis	  sem	  ég	  hef	  sótt	  til	  annarra	  

eða	   fyrri	   eigin	   verka,	   hvort	   sem	   um	   er	   að	   ræða	   ábendingar,	   myndir,	   efni	   eða	  

orðalag.	  Ég	  þakka	  öllum	  sem	  lagt	  hafa	  mér	  lið	  með	  einum	  eða	  öðrum	  hætti	  en	  ber	  

sjálf	   ábyrgð	   á	   því	   sem	  missagt	   kann	   að	   vera.	   Þetta	   staðfesti	   ég	  með	   undirskrift	  

minni.	  	  

	  

Reykjavík,	  ____.__________________	  20__	  

	  

_________________________________	   	  

1 Inngangur	  	  

Áhugi	  minn	  á	  samskiptum	  og	  netnotkun	  unglinga	  vaknaði	  mjög	   fljótlega	  eftir	  að	  

ég	   hóf	   nám	   í	   uppeldis-‐	   og	   menntunarfræði	   við	   Háksóla	   Íslands	   og	   er	   það	   aðal	  

ástæða	  þess	  að	  þetta	  efni	   varð	   fyrir	   valinu.	  Þessi	   ritgerð	  er	   lokaverkefni	  mitt	   til	  

BA-‐prófs	   í	   uppeldis-‐	   og	   menntunarfræði	   við	   Háskóla	   Íslands.	   Hún	   byggir	   á	  

eigindlegri	  rannsókn	  þar	  sem	  tekin	  voru	  einstaklingsviðtöl	  við	  sex	  unglinga	  sem	  öll	  

voru	  að	  ljúka	  9.	  bekk	  í	  grunnskóla.	  Viðtölin	  voru	  tekin	  á	  tímabilinu	  8.-‐21.júní	  2013.	  

Í	  ritgerðinni	  leitast	  ég	  við	  að	  svara	  rannsóknarspurningu	  minni,	  en	  hún	  er:	  hvernig	  

hafa	   samskiptamiðlar	   eins	  og	   facebook	  áhrif	   á	   félagslega	   virkni	   unglinga	   á	   efsta	  

stigi	   grunnskóla?	   Markmið	   rannsóknarinnar	   var	   að	   afla	   upplýsinga	   sem	   varpað	  

gæti	  ljósi	  á	  það	  hvort	  og	  þá	  hvernig	  samskiptamiðlar	  eins	  og	  facebook	  hafi	  áhrif	  á	  

félagslega	   virkni	   unglinga	   á	   efsta	   stigi	   grunnskóla.	   Val	   á	   þátttakendum	   fór	   fram	  

með	  aðstoð	  bróður	  míns	  og	  móður.	  	  

Bandarísk	   rannsókn	   sem	   ber	   heitið	   The	   Impact	   of	   Home	   Computer	   Use	   on	  

Children´s	  Activities	  and	  Development,	   fjallar	  um	  tölvunotkun	  barna	  og	  unglinga.	  

Rannsókn	  þessi	  gaf	  þær	  niðurstöður	  að	  þau	  börn	  sem	  höfðu	  aðgang	  að	  leikjatölvu	  

og/eða	   interneti	   heima	  við	   sátu	   stóran	  part	   úr	  deginum	   fyrir	   framan	   tölvu-‐	   eða	  

sjónvarpsskjá.	  Niðurstaða	  þessarar	  rannsóknar	  leiddi	  einnig	  í	   ljós	  að	  tölvunotkun	  

barna	   á	   aldrinum	   átta	   til	   þrettán	   ára	   hafi	   árið	   1999	   verið	   um	   það	   bil	   sex	  

klukkustundir	   á	   dag.	   Þetta	   getur	   síðan	   haft	   áhrif	   á	   börnin	   á	   ýmsan	   hátt,	  meðal	  

annars	   líkamlega	   þar	   sem	   niðurstöðurnar	   gáfu	   til	   kynna	   að	   þau	   börn	   sem	   sitja	  

hvað	   lengst	   fyrir	   framan	  tölvu	  eiga	   í	  aukinni	  hættu	  á	  að	  verða	  of	  þung	  og	  því	   til	  

stuðnings	  gaf	  rannsókn	  Jan	  Van	  den	  Bulck	  einnig	  þær	  niðurstöður	  að	  tölvunotkun	  

barna	  og	  unglinga	  héldist	  í	  hendur	  við	  svefnvenjur	  þeirra.	  	  Mikil	  seta	  fyrir	  framan	  

tölvuskjá	  raskar	  svefnvenjum	  þeirra	  sem	  veldur	  því	  að	  þau	  eru	   líklegri	  til	  að	  fara	  

þreytt	   inn	   í	  nýjan	  dag	   (Bulck,	  2004:	  Subrahmanyam,	  Kraut,	  Greenfield	  og	  Gross,	  

2000).	  	  

Nýleg	  íslensk	  rannsókn	  sem	  vikið	  verður	  betur	  að	  í	  öðrum	  kafla	  hefur	  sýnt	  að	  

99%	  íslenskra	  unglinga	  í	  10.bekk	  grunnskóla	  eiga	  sína	  eigin	  facebook	  síðu	  (Heimili	  

og	   skóli,	   SAFT	  og	  Capacent	  Gallup,	   2013).	   Því	   tel	   ég	   að	   rannsókn	  þessi	   sem	  hér	  

verður	  skrifað	  um	  sé	  bæði	  áhugaverð	  og	  í	  senn	  þörf,	  að	  því	  leyti	  að	  þeir	  unglingar	  

sem	   tóku	   þátt	   fengu	   að	   koma	   sínum	   skoðunum	   á	   framfæri	   hvað	   varðar	  

samskiptamiðilinn	  facebook.	  Niðurstöðurnar	  er	  svo	  hægt	  að	  nota	   í	  þeim	  tilgangi	  

að	  skoða	  hvernig	  hægt	  sé	  að	  bæta	  félagslega	  virkni	  unglinga	  ef	  þess	  er	  þörf	  en	  að	  

auki	   er	   gott	   að	  hafa	  að	   leiðarljósi	   hvernig	  nýta	  megi	   facebook	  betur	   til	   dæmis	   í	  

félagsstarfi.	  

Ritgerðinni	   er	   skipt	   upp	   í	   fjóra	   kafla,	   inngang,	   fræðilegan	   bakgrunn,	  

framkvæmd	   rannsóknar	   og	   að	   lokum	   niðurstöður	   og	   lokaorð.	   Í	   fræðilega	  

kaflanum	  verður	  gerð	  grein	  fyrir	  og	  skilgreind	  hugtök	  sem	  eru	  notuð	  í	  ritgerðinni.	  

Aðal	  hugtökin	  sem	  skilgreind	  verða	  eru	  samskiptahæfni,	  félagsleg	  virkni,	  unglingar	  

og	  að	  lokum	  samskiptamiðlar	  með	  sérstöku	  tilliti	  til	  facebook.	  Ítarlega	  verður	  farið	  

í	   skilgreiningar	   á	   þessum	   hugtökum.	   Byrjað	   verður	   á	   að	   skilgreina	   hugtökin	  

samskipti	   og	   félagsleg	   virkni.	   Hugtakið	   unglingar	   verður	   einnig	   kynnt	   en	   það	   er	  

hugtak	   sem	  á	  margar	  og	  ólíkar	   skilgreiningar.	   Kynntir	   verða	   tveir	   fræðimenn	  og	  

skilgreiningar	  þeirra	  á	  hugtakinu.	  Þeir	  fræðimenn	  sem	  fjallað	  verður	  um	  eru	  Erik	  

Erikson	   og	   Jean	   Piaget.	   Þessir	   fræðimenn	   urðu	   fyrir	   valinu	   vegna	   þess	   að	  

kenningar	  þeirra	  eru	  einna	  mest	  áhrifaríkar	  í	  þroskakenningum.	  	  

Að	   lokum	   verður	   samskiptamiðillinn	   facebook	   kynntur	   og	   útskýrt	   hver	  

tilgangurinn	   með	   síðunni	   er	   samkvæmt	   forstjóra	   og	   upphafsmanni	   facebook,	  

Mark	  Zuckerberg.	  Vitnað	  verður	   í	   íslenska	   rannsókn	   frá	  árinu	  2013	   sem	  snýr	  að	  

facebook	   notkun	   íslenskra	   unglinga	   ásamt	   því	   að	   skoðaðar	   verða	   breytingar	   á	  

samskiptamynstri	  unglinga	  út	  frá	  niðurstöðum	  rannsóknar	  frá	  árinu	  2010.	  	  

Sama	   rannsókn	   og	   rædd	   var	   hér	   að	   ofan,	   rannsókn	   Subrahmanyam,	   Kraut,	  

Greenfield	  og	  Gross,	  skoðaði	  einnig	  hvaða	  áhrif	  tölvunotkun	  gæti	  haft	  á	  félagslega	  

virkni	  unglinga.	  Þær	  niðurstöður	  sem	  greint	  er	  frá	  í	  rannsókn	  þessari	  sýna	  að	  þau	  

samskipti	  sem	  unglingar	  eiga	  við	  vini	  sína	  í	  gegnum	  internetið	  hafa	  ekki	  slæm	  áhrif	  

á	  þau.	  Ef	  unglingar	  mynda	  aftur	  á	  móti	   tengsl	   við	  ókunnuga	  á	   internetinu	  getur	  

það	  haft	  slæm	  áhrif	  eins	  og	  til	  dæmis	  að	  félagslegur	  stuðningur	  er	  ekki	  til	  staðar	  í	  

þess	  háttar	   samskiptum.	  Þó	  má	  geta	  þess	  að	  þátttakendurnir	  greindu	   frá	  því	  að	  

sterkari	   vináttutengsl	  myndast	  með	   samböndum	  sem	  verða	   til	   augliti	   til	   auglitis	  

(e.	   face	   to	   face)	   frekar	   en	   þeim	   sem	  myndast	   í	   gegnum	  netið	   (Subrahmanyam,	  

Kraut,	  Greenfield	  og	  Gross,	  2000).	  	  

Annar	  kafli	   ritgerðarinnar	   fjallar	  nánar	  um	  framkvæmd	  rannsóknarinnar.	  Þar	  

verður	  skilgreint	  hvaða	  aðferðir	  voru	  notar	  við	  framkvæmd	  hennar.	  Gerð	  verður	  

grein	   fyrir	   markmiði	   hennar,	   þátttakendum,	   gagnasöfnun	   og	   úrvinnslu	   og	  

greiningu	  gagna.	  	  

Að	   lokum	   verður	   greint	   frá	   niðurstöðum	   og	   umræðum	   sem	   að	   vissu	   leyti	  

komu	  mér	  á	  óvart	  og	  að	  mínu	  koma	  sjónarmið	  og	  upplifun	  unglinganna	  skýrt	  og	  

greinilega	   fram.	   Rannsóknarspurningu	   þeirri	   sem	   lögð	   var	   fyrir	   í	   byrjun	   verður	  

svarað	   út	   frá	   þeim	   fjórum	   þemum	   sem	   voru	   hvað	   einna	   mest	   áberandi	   í	  

viðtölunum	   og	   greint	   verður	   frá	   niðurstöðum	   rannsóknarinnar	   með	   þau	   að	  

leiðarljósi.	   Greint	   verður	   frá	   notkun	   unglinganna	   á	   facebook	   en	   þeir	   voru	   allir	  

misvirkir	  á	   síðunni	  en	  þrátt	   fyrir	  það	  notuðu	  þeir	  hana	  allir	   á	   svipaðan	  hátt	  og	   í	  

sama	   tilgangi.	  Rætt	  verður	   síðan	  um	  þá	  kosti	  og	  galla	   sem	  þátttakendurnir	   telja	  

facebook	  hafa	  og	  að	  lokum	  verður	  greint	  frá	  áhrifum	  facebook	  á	  félagslega	  virkni	  

unglinganna.	  	  

2 Fræðilegur	  bakgrunnur:	  skilgreining	  á	  hugtökum	  

Þessi	  kafli	  hefst	  á	  skilgreiningum	  á	  hugtökum	  tengdum	  samskiptum	  og	  félagslegri	  

virkni.	  Byrjað	  er	  á	  því	  að	  skilgreina	  hugtökin	   félagsleg	  virkni	  og	  samskiptahæfni.	  

Því	   næst	   verður	   fjallað	   um	   unglinga	   og	   nefndir	   verða	   tveir	   rannsóknarmenn	   og	  

kenningar	   þeirra	   kynntar.	   Að	   lokum	   verður	   fjallað	   um	   samskiptamiðilinn	  

facebook.	  	  

Markmiðið	   með	   þessum	   kafla	   er	   að	   gera	   grein	   fyrir	   hugtökum	   sem	   notuð	  

verða	  í	  ritgerð	  þessari.	  	  

2.1 Félagsleg	  virkni	  og	  samskiptahæfni	  	  

Félagsleg	  virkni	  (e.	  social	  activity)	  er	  skilgreint	  samkvæmt	  orðabók,	  eitthvað	  sem	  

er	  gert	  þegar	  einstaklingar	  eru	  meðal	  annarra	  einstaklinga.	  1	  Í	  rannsókn	  þessari	  er	  

fjallað	  um	  samskipti	  unglinga	  á	  facebook	  og	  reynt	  að	  komast	  að	  því	  hvort	  það	  hafi	  

áhrif	   á	   félagslega	   virkni	   þeirra.	   Í	   bók	   Leitner	   og	   Leitner	   er	   fjallað	   um	   virkni	  

unglinga	   í	   frítíma	   sínum	   þar	   sem	   höfundar	   greina	   frá	   því	   að	   virkni	   sé	   lykill	   að	  

jákvæðri	  hugsun	  og	  hamingju	  en	  síðast	  en	  ekki	  síst	  getur	  virkni	  sem	  þessi	  komið	  í	  

veg	  fyrir	  þunglyndi	  (AudioEnglish,	  e.d:	  Leitner	  og	  Leitner,	  2012).	  	  

Sigrún	   Aðalbjarnardóttir	   skilgreinir	   hugtakið	   samskiptahæfni	   í	   bók	   sinni	  

Virðing	  og	  umhyggja,	  ákall	  21.aldar.	  Þar	  segir	  að	  samskiptahæfni	  vísi	  til	  samskipta	  

einstaklinga	  og	  hæfni	  þeirra	  í	  samskiptum	  sem	  dæmi	  má	  nefna	  hvernig	  við	  leysum	  

ágreiningsmál,	   sýnum	   hjálpsemi	   og	   vinnum	   með	   öðrum.	   Grunnur	   að	   góðum	  

samskiptum	  og	  samskiptahæfni	  fólks	  er	  það	  að	  geta	  sett	  sig	   í	  spor	  annarra,	  geta	  

samræmt	  og	  samhæft	  mismunandi	  sjónarmið.	  Með	  öðrum	  orðum	  er	  hæfnin	  til	  að	  

setja	   sig	   í	   spor	   annarra	   ekki	   einungis	   það	   að	   geta	   séð	   mismunandi	   sjónarmið	  

heldur	  einnig	  að	  geta	  samhæft	  þau	  sem	  mismunandi	  eru.	  Um	  hæfni	  þess	  að	  setja	  

sig	   í	   spor	   annarra	   er	   samkvæmt	   Sigrúnu	   hæfni	   þess	   að	   samhæfa	   mismunandi	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Activity	  considered	  appropriate	  on	  social	  occasions	  

viðhorf	  og	  sjónarmið.	  Mikilvægt	  er	  að	  öðlast	  þá	  hæfni	  sem	  talað	  er	  um	  hér	  vegna	  

þess	   að	  hún	  vísar	   ekki	   einungis	   til	   þess	   að	  einstaklingar	   skilji	   sjónarmið	  annarra	  

heldur	  að	  auki	  sjónarmið	  síns	  sjálfs	  (Sigrún	  Aðalbjarnardóttir,	  2007).	  	  

Allt	   fólk	   hefur	   rétt	   á	   því	   að	   tjá	   sig	   og	   eiga	   í	   samskiptum	   við	   annað	   fólk.	   Á	  

lífsleiðinni	   lærum	  við	  sem	  einstaklingar	  margt	  hvort	  af	  öðru	  og	  því	  eru	  samskipti	  

manna	  á	  milli	  eitt	  af	  grundvallaratriðum	  lærdóms.	  Samskipti	  koma	  til	  um	  leið	  og	  

tveir	   einstaklingar	   mætast	   og	   mikilvægt	   er	   að	   átta	   sig	   á	   því	   að	   samskipti	   eru	  

mismunandi	  eftir	  getu	  einstaklinga	  til	  að	  tjá	  sig.	  Hópur	  einstaklinga	  um	  allan	  heim	  

eiga	   í	  ýmiss	  konar	  erfiðleikum	  með	  að	  nota	  hið	  algenga	  samskiptaform	  þar	  sem	  

við	  notum	  raddböndin	  og	  tungumálið	  til	  þess	  að	  tjá	  okkur.	  Það	  þýðir	  þó	  ekki	  að	  

þeir	  einstaklingar	  sem	  hafa	  ekki	  getu	  og	  hæfni	  til	  þess	  að	  notast	  við	  heyrandi	  mál	  

hafi	  ekki	  áhuga	  á	  að	  tjá	  sig.	  Því	  er	  nauðsynlegt	  að	  átta	  sig	  á	  því	  að	  samskipti	  eru	  

ekki	   einungis	   í	   formi	   tungumáls	   heldur	   geta	   þau	   einnig	   verið	   í	   formi	  

líkamstjáningar,	  tákna,	  skrifa	  og	  svo	  framvegis.	  Mikilvægt	  er	  að	  hafa	  þetta	  í	  huga	  

vegna	  þess	  að	  það	  hafa	  allir	  eitthvað	  að	  segja	  burt	  séð	  frá	  því	  hvort	  einstaklingar	  

eru	   heilbrigðir	   eða	   fatlaðir.	   Heilbrigðir	   einstaklingar	   eiga	   auðvelt	  með	   að	   tjá	   sig	  

með	   tungumálinu	   og	   því	   verður	   að	   átta	   sig	   á	   því	   að	   þeir	   einstaklingar	   sem	   eru	  

með	  einhverskonar	  fötlun	  sem	  gerir	  það	  að	  verkum	  að	  þeir	  eigi	  erfitt	  með	  að	  nota	  

tungumálið	  til	  tjáningar	  geti	  tjáð	  sig	  á	  annan	  hátt	  (Downing,	  2007).	  	  

2.2 Unglingar	  

Margar	  skýringar	  eru	  til	  á	  hugtakinu	  unglingur.	  Í	  ritgerð	  þessri	  verður	  gengið	  út	  frá	  

skýringu	  hugtaksins	  úr	   orðabók	  Oxford	  en	  þar	   segir	   að	   einstaklingar	   á	   aldrinum	  

þrettán	  til	  nítján	  ára	  flokkist	  sem	  unglingar	  (Oxford	  dictionary,	  e.d.).	  

Í	   þessum	   kafla	   verða	   teknir	   fyrir	   tveir	   fræðimenn	   sem	   hafa	   einna	   helst	  

skilgreint	  og	  komið	  fram	  með	  kenningar	  sem	  snerta	  unglingsaldurinn.	  Fyrst	  verður	  

greint	  frá	  Erik	  Erikson	  og	  kenningum	  hans	  um	  skiptingu	  æviskeiða	  og	  síðan	  verður	  

greint	  frá	  þroskakenningum	  Jean	  Piaget.	  	  

Erik	   Erikson	   var	   fæddur	   árið	   1902	   og	   lærði	   til	   að	   byrja	  með	  myndlist	   hann	  

kláraði	  þó	  ekki	  námið.	  Þrátt	  fyrir	  að	  hafa	  ekki	  kennaramenntun	  hóf	  hann	  að	  kenna	  

börnum	   þeirra	   sem	   lærðu	   hjá	   Sigmund	   Freud.	   Erikson	   settist	   síðar	   aftur	   á	  

skólabekk	  og	  hóf	  háskólanám	  en	  vegna	  námsleiða	  lauk	  ekki	  námi	  sínu.	  Hann	  setti	  

fram	   þroskakenningu	   sem	   naut	   mikilla	   vinsælda	   og	   varð	   hann	   virtur	  

háskólakennari	   þrátt	   fyrir	   að	   vera	   sjálfur	   ekki	  menntaður.	   Hann	   gaf	   út	   fjöldann	  

allan	   af	   bókum	   í	   gegnum	   lífsleiðina	   sem	   snéru	   að	   þroska	   einstaklinga	   (Sigurlína	  

Davíðsdóttir,	  2006).	  	  	  	  

Hann	  byggði	  margar	  af	  sínum	  kenningum	  upp	  úr	  kenningum	  Sigmund	  Freud.	  

Þrátt	   fyrir	   að	  hafa	  byggt	   kenningar	   sínar	  upp	  úr	   kenningum	  Freud	  hafði	   Erikson	  

einnig	   þróað	   sínar	   eigin	   kenningar	   þar	   sem	   hann	   lagði	   áherslu	   á	   samskipta-‐	   og	  

menningarlega	  þætti	  frekar	  en	  líffræðilega	  krafta	  líkt	  og	  Freud.	  Hann	  skipti	  ævinni	  

upp	   í	   átta	   æviskeið	   og	   hélt	   því	   fram	   að	   við	   hefðum	   ákveðið	   hlutverk	   á	   hverju	  

æviskeiði	   fyrir	   sig,	   á	   hverju	   æviskeiði	   myndum	   við	   spyrja	   okkur	   sjálf	  

spurningarinnar:	   hver	   er	   ég,	   svarið	   við	   þessari	   spurningu	   yrði	   aldrei	   það	   sama	  

(Lightfoot,	  Cole	  og	  Cole,	  2009).	  Hér	  verður	  greint	  frá	  þessum	  æviskeiðum.	  

Fyrsta	  æviskeiðið	  varir	  frá	  fæðingu	  til	  eins	  árs	  aldurs	  og	  það	  sem	  börn	  tileinka	  

sér	   er	   traust	   eða	   vantraust.	   Á	   þessu	   tímabili	   eru	   börn	   algjörlega	   háð	  

umönnunaraðila	  sínum	  og	  læra	  aðallega	  að	  treysta	  því	  að	  þau	  fái	  þá	  næringu	  og	  

umönnun	  sem	  þau	  þurfa	  á	  að	  halda	  (Lightfoot,	  Cole	  og	  Cole,	  2009).	  	  

Á	  öðru	  æviskeiði	   (1-‐3	  ára)	  tileinka	  börn	  sér	  sjálfstæði	  á	  móti	  efa	  og	  skömm.	  

Geta	  barna	  eykst	   til	  að	   framkvæma	  hluti	  á	  borð	  við	  að	  ganga	  og	  klæða	  sig	  sjálf,	  

þau	  hafa	  mikinn	  viljastyrk	  og	  eru	  mjög	  stolt	  af	  þessari	  hæfni	  sinni	  (Lightfoot,	  Cole	  

og	  Cole,	  2009).	  	  

Á	   þriðja	   æviskeiði	   (3-‐5	   ára)	   tileinka	   börn	   sér	   frumkvæði	   eða	   sektarkennd.	  

Færni	   barna	   eykst	   áfram	   og	   frumkvæði	   þeirra	   eykst	   að	   vilja	   taka	   stjórn	   í	   þeim	  

málum	  sem	  þeim	  finnst	  mikilvæg.	  Þau	  eru	  stolt	  af	  því	  sem	  þau	  gera	  en	  ef	  þeim	  er	  

bönnuð	  þessi	  hegðun	  getur	  það	  leitt	  til	  sektarkenndar	  sem	  á	  þá	  til	  að	  vara	  í	  lengri	  

tíma	  (Lightfoot,	  Cole	  og	  Cole,	  2009).	  	  

Fjórða	  æviskeiðið	  nær	  frá	  sex	  ára	  aldri	  að	  kynþroska.	  Á	  þessu	  tímabili	  tileinka	  

börn	   sér	   dugnað	   eða	   minnimáttarkennd.	   Mikilvægt	   er	   fyrir	   þroska	   þeirra	   að	  

börnunum	   finnist	   þau	   dugleg	   og	   hæf.	   Á	   þessum	   aldri	   hafa	   börn	   hafið	   nám	   í	  

grunnskólum	  og	   áhersla	   er	   á	   það	   sem	  barnið	   þarf	   að	   geta	   og	   kunna	   (Lightfoot,	  

Cole	  og	  Cole,	  2009).	  	  

Á	  fimmta	  æviskeiði	  (12-‐18	  ára)	  verða	  börn	  að	  unglingum	  (Lightfoot,	  Cole	  og	  

Cole,	   2009).	   Þar	   sem	   áhersla	   í	   ritgerð	   þessari	   er	   á	   þennan	   aldur	  mun	  æviskeið	  

þetta	  fá	  ítarlegri	  greiningu	  hér	  að	  neðan.	  

Á	  sjötta	  æviskeiði	   (18-‐35	  ára)	   tileinka	  einstaklingar	  sér	  nánd	  eða	  einangrun.	  

Markmiðið	  er	  að	  halda	  sinni	  eigin	  sjálfsmynd	  ásamt	  því	  að	  finna	  nánd	  með	  annarri	  

manneskju.	  Ef	  þessu	  markmiði	  er	  ekki	  náð	  er	  töluverð	  hætta	  á	  því	  að	  einstaklingar	  

einangri	  sig	  (Lightfoot,	  Cole	  og	  Cole,	  2009).	  	  

Á	  sjöunda	  æviskeiði	  (35-‐55	  ára)	  tileinka	  einstaklingar	  sér	  sköpun	  eða	  stöðnun	  

þar	  sem	  þeir	  finna	  sig	  knúna	  til	  að	  miðla	  reynslu	  og	  þekkingu	  sinni	  yfir	  til	  næstu	  

kynslóðar.	   Ef	   það	   er	   ekki	   gert	   er	   hætta	   á	   því	   að	   þeir	   staðni	   (Lightfoot,	   Cole	   og	  

Cole,	  2009).	  	  

Áttunda	   og	   síðasta	   æviskeiðið	   er	   frá	   aldrinum	   55	   ára	   og	   upp	   úr.	   Á	   þessu	  

æviskeiði	  tileinka	  einstaklingar	  sér	  að	  ná	  fram	  heilsteyptu	  sjálfi	  eða	  eiga	  hættu	  á	  

að	   verða	   örvæntingarfullir.	   Á	   þessu	   æviskeiði	   kemur	   það	   í	   ljós	   hvernig	  

einstaklingum	  hefur	  tekist	  til	  við	  að	  ná	  því	  fram	  sem	  ætlast	  var	  á	  fyrri	  æviskeiðum.	  

Þeim	   einstaklingum	   sem	   tókst	   vel	   til,	   verða	   ánægðir	   eldriborgarar	   en	   þeir	  

einstaklingar	  sem	  mistekst	  hefur	  á	  einhverjum	  af	  þessum	  æviskeiðum	  eiga	  hættu	  

á	  að	  fyllast	  biturleika	  á	  eldri	  árum	  (Lightfoot,	  Cole	  og	  Cole,	  2009).	  	  

Erikson	  skilgreinir	  unglinga	  frá	  kynþroskaaldri	  til	  átján	  ára	  og	  er	  fimmta	  stigið	  

tileinkað	  þeim	  eins	  og	  fram	  kom	  hér	  að	  ofan.	  Á	  þessu	  æviskeiði	  byrjar	  sjálfsmynd	  

unglinga	  að	  þroskast	  og	  hæfileiki	  til	  að	  sjá	  sig	  í	  mismunandi	  hlutverkum	  gerir	  vart	  

við	   sig.	   Einstaklingar	   á	   þessu	  æviskeiði	   prófa	   sig	   áfram	   þar	   til	   að	   þeir	   finna	   sitt	  

hlutverk	   og	   þeir	   reyna	   að	   aðlagast	   samfélaginu	   eins	   og	   þeir	   geta.	   Ef	   unglingum	  

tekst	  ekki	  að	  finna	  sjálfsmynd	  sína	  verður	  sjálfsmyndarruglingur	  sem	  felur	  í	  sér	  að	  

unglingarnir	  finna	  sig	  ekki	  í	  samfélaginu	  og	  eiga	  erfitt	  með	  að	  átta	  sig	  á	  því	  hvað	  

það	  er	  sem	  þeir	  vilja	  gera	  í	  framtíðinni.	  Á	  þeim	  stutta	  tíma	  sem	  unglingsárin	  eru	  

þarf	   samkvæmt	   Erikson	   að	   taka	   afstöðu	   til	   ýmissa	   atriða	   svo	   sem	   kynhneigðar,	  

áhugamála	   og	   líkamsímyndar.	   Þessar	   ákvarðanir	   koma	   jafnt	   og	   þétt	   út	   frá	  

ákvörðunum	   sem	   unglingarnir	   taka.	   Þegar	   unglingarnir	   hafa	   lokið	   þessu	   stigi	  

ævinnar	   þá	   hafa	   þeir	   myndað	   með	   sér	   tryggð,	   tryggð	   til	   þess	   að	   geta	   lifað	   í	  

samfélagi	  með	  öðrum,	  lagt	  sitt	  að	  mörkum	  til	  samfélagsins	  og	  hafa	  vilja	  til	  þess	  að	  

verða	  sem	  bestu	  einstaklingar	  sem	  þeir	  geta	  orðið	  (Lightfoot,	  Cole	  og	  Cole,	  2009).	  	  

Jean	   Piaget	   var	   fæddur	   í	   Sviss	   árið	   1896.	   Hann	   var	   þroskasálfræðingur	   og	  

talinn	  einn	  áhrifamesti	   í	   sínu	   fagi	  á	   tuttugustu	  öldinni.	  Þekktastur	  var	  hann	   fyrir	  

kenningar	   sínar	   á	   vitsmunaþroska	   og	   setti	   hann	   fram	   stigbundna	   kenningu	   um	  

vitsmunaþroska	   sem	   hann	   byggði	   á	   viðtölum	   og	   rannsóknum.	   Samkvæmt	  

kenningu	   hans	   skiptir	   hann	   þroskastigum	   einstaklinga	   niður	   í	   fjögur	   stig,	  

skynhreyfistig,	   foraðgerðarstig,	   stig	   hlutbundinna	   aðgerða	   og	   stig	   formlegra	  

aðferða.	  Hvert	  stig	  segir	  síðan	  til	  um	  það	  hvað	  börn	  á	  þeim	  tiltekna	  aldri	  skilja	  og	  

læra.	   Samkvæmt	   Piaget	   þá	   tengir	   vitsmunaþroski	   og	   líffræðilegur	   þroski	  

einstaklinga	  saman	  og	  verða	  einstaklingar	  þar	  af	  leiðandi	  að	  ganga	  í	  gegnum	  hvert	  

stig	   fyrir	   sig	   í	  þeirri	   röð	   sem	  hann	  setur	   fram	  og	  ekki	  er	  hægt	  að	   sleppa	   stigi	  úr	  

(Aldís	  Guðmundsdóttir,	  1992:	  Lightfoot,	  Cole	  og	  Cole,	  2009).	  Hér	  að	  neðan	  mun	  

verða	  greint	  lítillega	  frá	  fyrstu	  þremur	  stigum	  kenningarinnar	  en	  fjórða	  stigið	  sem	  

vísar	  til	  unglinga	  verður	  gerð	  ítarlegri	  skil.	  	  

Fyrsta	   stigið	   kallast	   skynhreyfistig	   (e.	   sensorimotor)	   (0-‐2	   ára).	   Á	   þessu	   stigi	  

læra	   ung	   börnin	   á	   umhverfi	   sitt	   með	   því	   að	   samhæfa	   skynjun	   og	   hreyfingu	  

(Lightfoot,	  Cole	  og	  Cole,	  2009).	  

Annað	   stigið	   nefnist	   foraðgerðarstig	   (e.	   preoperational)	   (2-‐6	   ára).	   Á	   þessu	  

stigi	   læra	  börnin	  á	  raunveruleikann	  með	  aðstoð	  táknmynda	  á	  borð	  við	  tungumál	  

og	   myndir.	   Á	   þessum	   aldri	   eiga	   þau	   í	   erfiðleikum	   með	   að	   greina	   skil	   á	   milli	  

sjónarmiða	  þeirra	  sem	  og	  annarra	  (Lightfoot,	  Cole	  og	  Cole,	  2009).	  

Þriðja	  stigið	  nefnist	  stig	  hlutbundinna	  aðgerða	  (e.	  concrete	  operational)	  (6-‐12	  

ára).	   Á	   þessu	   stigi	   tekur	   rökhugsun	   barna	   miklum	   framförum	   og	   börn	   öðlast	  

aukinn	  skilning	  á	  hugtökum	  (Lightfoot,	  Cole	  og	  Cole,	  2009).	  

Fjórða	   og	   síðasta	   stigið	   snýr	   að	   unglingum	   og	   kallast	   það	   stig	   formlegra	  

aðferða	   (e.	   formal	   operational)	   (12-‐19	   ára).	   Samkvæmt	   stigbundinni	   kenningu	  

Piaget	   þá	   hefst	   gelgjuskeiðið	   á	   þessum	   aldri	   og	   börnin	   verða	   að	   unglingum.	  

Unglingurinn	  öðlast	  getu	  til	  að	  hugsa	  markvisst	  og	  rökrétt	  um	  vandamál	  ásamt	  því	  

að	  sýna	  mikinn	  áhuga	  á	  því	  að	  hugsa	  dýpra	  um	  hluti,	  með	  öðrum	  orðum	  þá	  eykst	  

áhugi	  unglingsins	  á	  að	  vita	  hvernig	  hlutirnir	  eru.	  Unglingurinn	  öðlast	  einnig	  hæfni	  

til	   að	   hugsa	   rökrétt	   og	   kerfisbundið	   um	   allar	   hliðar	   verkefna.	   Til	   þess	   að	  

einstaklingar	  á	  þessum	  aldri	  nái	  að	  ljúka	  þessu	  stigi	  verður	  umhverfið	  að	  ögra	  og	  

unglingurinn	  verður	  að	  ná	  að	  leysa	  verkefnin	  sem	  upp	  koma.	  Það	  eru	  þó	  alls	  ekki	  

allir	   sem	   ná	   þessu	   stigi.	   Sem	   dæmi	   má	   nefna	   þá	   réðu	   um	   það	   bil	   30-‐40%	  

menntaðra	  bandarískra	  unglinga	  á	  aldrinum	  17-‐29	  ára	  ekki	  við	  þau	  verkefni	  sem	  

kröfðust	   hugsunar	   á	   háu	   stigi	   formlegra	   aðgerða	   sett	   voru	   fyrir	   þau	   (Lightfoot,	  

Cole	  og	  Cole,	  2009).	  

Erikson	  og	  Piaget	  settu	  báðir	  fram	  stigbundnar	  kenningar	  en	  þó	  voru	  þessar	  

tvær	  kenningar	  ólíkar.	  Kenning	  Erikson	   fjallar	  eins	  og	  kom	   fram	  hér	  að	  ofan	  um	  

samfélagslega-‐	   og	   menningarlega	   þætti	   á	   meðan	   kenning	   Piaget	   vísar	   til	  

vitsmunaþroska.	   Í	   báðum	   kenningunum	   sem	   nefndar	   eru	   hér	   skilgreina	   þeir	  

unglinga	   sem	   sér	   flokk	   með	   mismunandi	   áherslum.	   Gott	   er	   að	   hafa	   einkenni	  

stigana	  í	  huga	  við	  gerð	  og	  lestur	  þessarar	  rannsóknar.	  Það	  er	  nauðsynlegt	  að	  átta	  

sig	  á	  hverskonar	  þroskastigi	  unglingarnir	  eru,	  annarsvegar	  út	  frá	  þroska	  kenningu	  

Piaget	   og	   hinsvegar	   hvernig	   samfélagslegum-‐	   og	   menningarlegum	   þáttum	  

unglingsins	   er	   háttað	   út	   frá	   kenningu	   Erikson.	   Þegar	   ritgerð	   þessi	   er	   lesin	   er	  

mikilvægt	   að	   gera	   sér	   grein	   fyrir	   bæði	   þroska	   ásamt	   samfélags-‐	   og	  

menningarlegum	  þáttum	  sem	  þátttakendurnir	  hafa	  gengið	   í	   gegnum	  samkvæmt	  

þessum	  kenningum.	  	  

2.3 Facebook	  

Samskiptamiðlar	   eru	  heimasíður	   á	   internetinu	   sem	  gerir	   einstaklingum	  kleift	   að	  

stofna	   síðu	   þar	   sem	   þeir	   geta	   deilt	   með	   öðrum	   hinum	   ýmsu	   upplýsingum.	  

Samskiptamiðlar	   bjóða	   einnig	   upp	   á	   þann	   kost	   að	   komast	   í	   samband	   við	  

einstaklinga	  hvaðan	  að	  úr	  heiminum.	  Þetta	  gerir	  það	  að	  verkum	  að	  sambönd	  geta	  

skapast	  á	  milli	  einstaklinga	  sem	  hefðu	   jafnvel	  aldrei	  komist	   í	  samband	  við	  hvorn	  

annan	  (Oxford	  dictionary,	  e.d.).	  	  

Samskiptamiðillinn	   facebook	   var	   stofnaður	   árið	   2004	   af	   Mark	   Zuckerberg	  

með	  það	  í	  huga	  að	  efla	  samskipti	  einstaklinga	  í	  gegnum	  internetið.	  Facebook	  var	  

fyrst	  stofnað	  fyrir	  skólafólk	  í	  Bandaríkjunum	  en	  það	  var	  ekki	  fyrr	  en	  árið	  2006	  sem	  

það	  opnaðist	  almenningi.	  Facebook	  átti	  að	  ýta	  undir	  og	  efla	  samskipti	  milli	  vina	  og	  

fjölskyldna	   ásamt	  því	   að	   gera	   einstaklingum	  kleift	   að	  deila	   fréttum	  og	   tónlist	   af	  

veraldarvefnum	   með	   vinum	   sínum.	   Síðan	   þá	   hefur	   facebook	   stækkað	   ört	   og	   í	  

október	  árið	  2012	  voru	  notendur	  yfir	  ein	  billjón	  talsins	  (Facebook,	  2013).	  	  

Árið	   2013	   gerði	   Capacent	   Gallup	   í	   samstarfi	   við	   Heimili	   og	   skóla	   og	   SAFT	  

rannsókn	  á	  netnotkun	  unglinga	  og	  barna	  á	  Íslandi	  með	  það	  að	  markmiði	  að	  nýta	  

niðustöðurnar	   til	   vitundarvakningar	   og	   efla	   upplýsingar	   um	   örugga	   netnotkun	  

unglinga.	   Niðurstöðurnar	   leiddu	   í	   ljós	   að	   78%	   barna	   í	   4.-‐10.bekk	   í	   grunnskólum	  

landsins	  höfðu	  sína	  eigin	  facebook	  síðu	  (e.	  profile).	  Það	  er	   líklegra	  að	  börnin	  eigi	  

sína	   eigin	   facebook	   síðu	   eftir	   því	   sem	   eldri	   þau	   verða	   og	   þess	  má	   geta	   að	   99%	  

unglinga	   í	  10.bekkjum	   í	  grunnskólum	   landsins	  halda	  úti	   facebook	  síðu.	  Taka	  skal	  

fram	  að	  aldurstakmark	  til	  að	  halda	  úti	  eigin	  facebook	  síðu	  er	  samkvæmt	  reglum	  

facebook	  þrettán	  ára.	   Í	  niðurstöðum	  þessarar	   rannsóknar	  kom	  fram	  að	  um	  39%	  

þátttakenda	  gefa	  upp	  rangan	  aldur	  en	  þetta	  á	  þó	  aðallega	  við	  um	  þau	  börn	  sem	  

ekki	   hafa	   náð	   tilteknum	   aldri	   til	   að	   búa	   til	   sína	   eigin	   facebook	   síðu	   (Heimili	   og	  

skóli,	  SAFT	  og	  Capacent	  Gallup,	  2013).	  	  

Rannsókn	  sem	  ber	  heitið	  Social	  Media	  &	  Mobile	   Internet	  Use	  Among	  Teens	  

and	   Young	   Adults	   (2010)	   greinir	   frá	   breytingu	   á	   samskiptamynstri	   unglinga.	  

Niðurstöður	  rannsóknarinnar	  voru	  þær	  að	  einn	  þriðji	  eða	  um	  37%	  þátttakenda	  á	  

unglingsaldri	   segjast	   senda	  einkaskilaboð	  til	  vina	  sinna	  á	  degi	  hverjum	   í	  gegnum	  

samskiptamiðla	  og	  um	  það	  bil	  helmingur	  þátttakenda	  segjast	  senda	  hópskilaboð	  

(e.	  group	  message)	  milli	  vina.	  Að	  skrifa	  til	  dæmis	  athugasemdir	  við	  myndir	  vina	  er	  

vinsælt	   meðal	   unglinga,	   samkvæmt	   þessari	   rannsókn	   eru	   86%	   þátttakenda	   á	  

unglingsaldri	   sem	   nýta	   sér	   það.	   Rúmlega	   einn	   þriðji	   þátttakenda	   segjast	   hafa	  

skráð	  sig	   í	  hópa	   (e.	  groups)	  á	  vegum	  samskiptamiðla	   (Lenhart,	  Purcell,	   Smith	  og	  

Zickuhr,	  2010).	  

Í	   bókinni	   Leisure	   Enhancement	  eftir	  Michael	   J.	   Leitner	   og	   Sara	   F.	   Leitner	   er	  

greint	  frá	  of	  mikilli	  tölvunotkun	  og	  afleiðingum	  hennar.	  Höfundar	  benda	  á	  að	  sýnt	  

hafi	  verið	  fram	  á	  minnkandi	  líkur	  á	  því	  að	  fólk	  stundi	  líkamsrækt	  og	  einnig	  að	  börn	  

nýti	  tímann	  í	  leik	  frekar	  en	  að	  sitja	  fyrir	  framan	  tölvuskjá.	  Þetta	  hefur	  að	  auki	  áhrif	  

á	  líkamlegt	  form	  og	  heilbrigði	  barna	  og	  unglinga.	  Samskipti	  einstaklinga	  sem	  fara	  

fram	   í	   gegnum	   netmiðla	   á	   borð	   við	   facebook	   og	   tölvupóstsamskipti	   geta	  

samkvæmt	   Leitner	   og	   Leitnar	   ýtt	   undir	   vandamál	   á	   borð	   við	   mistúlkanir	   og	  

hjónabands	  erfiðleika.	  Auknar	  líkur	  á	  betri	  tengslum	  ef	  fólk	  hittist	  og	  talar	  saman	  

frekar	  en	  að	  internetið	  sé	  notað.	  Ef	  unglingar	  eru	  farnir	  að	  sýna	  fram	  á	  þess	  háttar	  

hegðanamynstur	  er	  gott	  að	  grípa	  inn	  í	  til	  dæmis	  með	  því	  að	  setja	  þeim	  tímamörk	  

á	  tölvunotkun	  þeirra	  (Leitner	  og	  Leitner,	  2012).	  	  

Í	  næsta	  kafla	  verður	   farið	  yfir	  aðferðafræði	   rannsóknarinnar	  þar	   sem	  fjallað	  

verður	  meðal	  annars	  um	  siðferðilega	  þætti	  og	  gagnasöfnun.	  	  

3 Framkvæmd	  rannsóknar	  

Í	   þessum	   kafla	   verður	   gerð	   grein	   fyrir	   því	   hvernig	   rannsókn	   þessi	   var	   unnin.	  

Framkvæmd	   var	   eigindleg	   rannsókn	   (e.	  Qualitative	   research	   methods)	   þar	   sem	  

stuðst	  er	  við	  fyrirbærafræði	  og	  gerð	  er	  grein	  fyrir	  einkennum	  þess.	  Gerð	  verða	  skil	  

á	   skráningu	   og	   gagnasöfnun,	   þátttakendum	   og	   úrvinnslu	   gagna.	   Að	   endingu	  

verður	  umfjöllun	  um	  siðferðilega-‐	  og	  aðferðafræðilega	  þætti.	  	  

3.1 Rannsóknaraðferðir	  

Eigindleg	  rannsóknaraðferð	  leggur	  áherslu	  á	  eðlilegt	  umhverfi,	  munnleg	  samskipti	  

og	  skráningu	  gagna.	  Markmið	  eigindlegra	  rannsókna	  er	  að	  skilja	  og	  öðlast	  innsýn	  

inn	  í	   líf	  þátttakenda,	  þróa	  kenningar	  upp	  úr	  rannsóknargögnum,	  þróa	  skilning	  og	  

lýsa	  flóknum	  veruleika	  (McMillan,	  2008;	  Sigurlína	  Davíðsdóttir,	  2003).	  	  

Við	   úrvinnslu	   og	   greiningu	   gagnanna	   í	   þessari	   rannsókn	   var	   notast	   við	  

greiningaraðferð	  sem	  nefnist	   fyrirbærafræði	  (e.	  phenomenological	  studies).	  Með	  

fyrirbærafræði	   er	   verið	   að	   kanna	   eitthvað	   ákveðið	   fyrirbæri	   og	   neytendur	   þess.	  

Það	   sem	   er	   kannað,	   er	   upplifun	   þeirra	   á	   þessu	   tiltekna	   fyrirbæri	   út	   frá	   þeirra	  

skynjun	   og	   upplifun	   sem	   hægt	   er	   að	   túlka	   á	  marga	   vegu.	   Upplifun	   einstaklinga	  

getur	   verið	  mismunandi	   eftir	   því	   hvað	   passar	   inn	   í	   raunveruleika	   hvers	   og	   eins.	  	  

Rannsakandinn	   verður	   að	   setja	   sínar	   fyrirfram	   mynduðu	   skoðanir	   um	   tiltekið	  

fyrirbæri	  til	  hliðar	  til	  þess	  að	  ná	  fram	  betri	  skilningi	  á	  svörum	  þátttakanda.	  	  

Í	   rannsóknum	   sem	   framkvæmdar	   eru	  með	   fyrirbærafræði	   eru	  þátttakendur	  

oftast	  fimm	  til	  tuttugu	  og	  fimm	  talsins.	  Þátttakendurnir	  eru	  valdir	  vegna	  þess	  að	  

þeir	  hafa	  upplifað	  eða	  tekið	  þátt	  í	  því	  fyrirbæri	  sem	  rannsaka	  á,	  ásamt	  því	  að	  þeir	  

eru	  oftast	  mjög	  viljugir	  til	  að	  miðla	  sinni	  upplifun	  um	  fyrirbærið	  (McMillan,	  2008).	  

Í	   rannsókn	  þessari	  var	   fyrirbærið	   facebook	  skoðað.	  Leitast	  var	  eftir	  því	  að	  skoða	  

upplifun	  og	  skynjun	  þátttakenda	  á	  samskiptamiðlinum	  og	  einnig	  hvort	  og	  þá	  hver	  

áhrif	  facebook	  eru	  á	  samskipti	  og	  félagslega	  virkni.	  	  

Ástæða	  þess	  að	  notast	  var	  við	  þessa	  aðferð	  var	  annars	  vegar	  vegna	  þess	  að	  

úrtakið	  var	  lítið	  eða	  einungis	  sex	  þátttakendur	  og	  hins	  vegar	  vegna	  þess	  að	  leitast	  

var	  eftir	  að	  ná	  fram	  djúpum	  skilningi	  á	  því	  hvernig	  unglingar	  upplifa	  facebook.	  	  

3.2 Markmið	  rannsóknar	  

Markmið	  rannsóknarinnar	  var	  að	  fá	  innsýn	  í	  reynslu	  unglinganna	  af	  facebook,	  afla	  

upplýsinga	   sem	   varpa	   ljósi	   á	   það	   hvort	   og	   hvernig	   samskiptamiðlar	   á	   borð	   við	  

facebook	   hafi	   áhrif	   á	   félagslega	   virkni	   unglinga	   á	   efsta	   stigi	   grunnskóla.	   Þar	   á	  

meðal	   hvort	   að	   unglingarnir	   teldu	   að	   vinafjöldi	   þeirra	   hefði	   aukist	   og	   hvort	  

tómstundariðkun	   hefði	   aukist,	   stað	   í	   stað	   eða	   dvínað.	   Til	   þess	   að	   skoða	   þetta	  

betur	  fékk	  ég	  sex	  unglinga	  á	  efsta	  stigi	  grunnskóla	  til	  að	  taka	  þátt	  í	  rannsókninni.	  

Fjallað	  verður	  nánar	  um	  þátttakendur	  hér	  að	  neðan.	  	  	  

3.3 Gagnasöfnun	  

Viðtölin	  voru	   tekin	  á	   tveggja	  vikna	   tímabili	   í	   júní	  2013.	  Tekin	  voru	   sex	  viðtöl	   við	  

þátttakendur	  á	  því	  tímabili.	  Viðtalsstaðirnir	  voru	  valdir	  í	  samráði	  við	  þátttakendur.	  

Helmingur	   viðtalanna	   fór	   fram	   heima	   hjá	   viðmælendunum	   meðan	   hinn	  

helmingurinn	   var	   tekinn	   í	   vinnuherbergi	   leikskóla	   Hjallastefnunnar	   í	   Hafnarfirði.	  

Leikskólinn	   var	   kominn	   í	   sumarfrí	   og	   því	   friður	   og	   ró	   í	   húsinu	   að	   auki	   var	   þetta	  

notarleg	  stofa	  með	  góðum	  stólum	  en	  þótti	  mér	  mikilvægt	  að	  viðmælendunum	  liði	  

vel	  meðan	  á	  viðtalinu	  stóð.	  Meðaltími	  viðtalanna	  var	  45	  mínútur.	  Viðtölin	  voru	  öll	  

hljóðrituð	  inn	  á	  tölvu	  og	  síðan	  afrituð	  orðrétt.	  Viðmælendurnir	  svöruðu	  með	  eigin	  

orðum	  og	  út	  frá	  sinni	  persónunlegu	  reynslu.	  	  

Ég	   byrjaði	   á	   því	   að	   gerast	   vinur	   þeirra	   unglinga	   sem	   tóku	   þátt	   í	   rannsókn	  

minni	  á	  facebook	  með	  það	  í	  huga	  að	  skoða	  notkun	  þeirra	  á	  samskiptamiðlinum	  og	  

hvort	  þau	  væru	  virkir	  notendur,	   færðu	  inn	  stöðufærslur	  og	  settu	   inn	  myndir	  svo	  

dæmi	  séu	  nefnd.	  Á	  meðan	  á	   rannsókn	  stóð	  hélt	  ég	   rannsóknardagbók	  og	  skráði	  

niður	   ef	   mér	   þótti	   eitthvað	   áhugavert	   og	   gagnlegt	   gerast	   á	   facebook	   síðum	  

viðmælanda	  minna.	  

Í	  þessari	   rannsókn	  voru	   tekin	  einstaklingsviðtöl	   við	  unglinga	   sem	  allir	  höfðu	  

nýlokið	   9.bekk	   í	   grunnskóla.	   Viðtölin	   voru	   óstöðluð	   einstaklingsviðtöl	   (e.	  

unstructured,	   in-‐depth	   interviews)	   þar	   sem	   leitast	   var	   við	   að	   skoða	   og	   skilja	  

reynslu	   viðmælanda	   frá	   þeirra	   sjónarhóli	   og	   spurðar	   voru	   opnar	   spurningar.	   Í	  

viðtölum	   sem	   þessum	   þurfa	   bæði	   þátttakendur	   og	   rannsakandi	   að	   vera	   með	  

opinn	   huga,	   viðurkenna	   og	   virða	   sjónarhorn	   hvors	   annars	   (Helga	   Jónsdóttir,	  

2003).	  

Ekki	   var	   stuðst	  við	   staðlaða	  spurningalista	  aðra	  en	  að	   rannsóknarspurningin	  

var	  höfð	  að	  leiðaljósi	  í	  viðtalinu.	  Ástæða	  þess	  að	  fyrir	  valinu	  var	  að	  taka	  óstöðluð	  

einstaklingsviðtöl	   var	   sú	   að	   rannsakandi	   leitaðist	   eftir	   því	   að	   fá	   svörin	   sem	  

nákvæmust	   og	   einlægust.	   Laða	   þannig	   fram	   lýsingar	   á	   reynsluheimi	  

þátttakendanna	  og	  skilja	  reynslu	  þeirra	  á	   facebook	  út	   frá	  þeirra	  eigin	  sjónarhóli.	  

Var	  þetta	  talin	  góð	  aðferð	  til	  að	  ná	  fram	  sjónarmiðum	  þátttakendanna	  ásamt	  því	  

að	  meiri	  möguleiki	  væri	  á	  að	  rædd	  yrðu	  persónuleg	  atriði	  sem	  annars	  kæmu	  síður	  

fram	  ef	  um	  hópviðtöl	  væri	  að	  ræða.	  	  

Þar	   sem	   viðtölin	   voru	   opin	   líktust	   þau	   einna	   helst	   samtali	   frekar	   en	  

hefðbundnu	  viðtali.	  Viðtalið	  hófst	  á	  léttum	  spurningum	  á	  borð	  við	  „í	  hvaða	  skóla	  

ert	  þú“	  og	  „átt	  þú	  systkini?“	  þetta	  var	  gert	  til	  þess	  að	  opna	  umræðuna	  og	  koma	  

viðtalinu	  af	  stað.	  Eftir	  að	  viðtalið	  komst	  á	  skrið	  þá	  flaut	  umræðan	  þótt	  stundum	  

þyrfti	  aðeins	  að	  grýpa	  inn	  í	  ef	  vera	  þætti	  að	  hún	  væri	  komin	  út	  fyrir	  efnið.	  	  

	  Rannsakandi	  spurði	  þátttakendur	  út	  í	  reynslu	  sína	  á	  facebook	  með	  félagslega	  

virkni	   í	   huga.	   Spurningar	   þær	   sem	   rannsakandi	   var	   með	   ritaðar	   á	   blað	   í	   þeim	  

tilgangi	  að	  leitast	  eftir	  svörum	  við	  voru	  til	  dæmis:	  „Hvað	  gerir	  þú	  helst	  eftir	  skóla,	  

hve	   lengi	  hefur	  þú	  haft	   facebook	  aðgang,	  hverja	  telur	  þú	  vera	  annarsvegar	  kosti	  

og	  hinsvegar	  ókosti	  facebook,	  telur	  þú	  facebook	  hafa	  haft	  áhrif	  á	  félagslega	  virkni	  

þína	  og	  hve	  mikilvægu	  hlutverki	  finnst	  þér	  facebook	  gegna	  í	  þínu	  lífi?“.	  	  

3.4 Gagnavinnsla	  

Að	  lokinni	  gagnaöflun	  hófst	  úrvinnsla	  og	  greining	  gagna,	  með	  því	  að	  greina	  gögnin	  

er	  verið	  að	  gefa	  þeim	  merkingu.	  Við	  úrvinnslu	  og	  greiningu	  gagnanna	  var	  notast,	  

eins	   og	   áður	   kom	   fram	   greiningaraðferð	   sem	   nefnist	   fyrirbærafræði	   (e.	  

phenomenological	  studies).	  Eftir	  að	  hafa	  ritað	  viðtölin	  niður	  orðrétt	  kom	  í	  ljós	  að	  

þátttakendurnir	   höfðu	   flestir	   sömu	   skoðun	   á	   facebook	   og	   út	   frá	   gögnunum	   var	  

hægt	  að	  greina	  þemu.	  	  



	   bls.	  22	  

Þemu	  viðtalanna	  eru	  fjögur,	  þau	  eru:	  

Að	  kynnast	  fleirum:	  Þátttakendurnir	  töluðu	  allir	  um	  að	  facebook	  auðveldaði	  

þeim	  að	  kynnast	   fleira	   fólki,	   sér	   í	   lagi	  með	  aðstoð	  spjallsins	   (e.	   chat).	   Töldu	  allir	  

þátttakendurnir	   ástæðuna	   fyrir	   því	   vera,	   að	   í	   gegnum	   netið	   þyrftu	   unglingarnir	  

ekki	  að	  byrja	  umræður	  augliti	  til	  auglitis.	  	  

Að	   halda	   tengslum	   við	   fólk:	   Var	   annað	   þema	   sem	   kom	   fram	   hjá	   öllum	  

þátttakendum.	  Allir	   unglingarnir	   nefndu	  að	  með	   tilkomu	   facebook	  hafi	   þeir	   náð	  

að	  halda	  auknu	  sambandi	  við	   fjölskyldu	  og	  vini	  utan	  að	   landi	  og	   jafnvel	  erlendis	  

frá.	  Það	  væri	  meðal	  annars	  kostur	  að	  getað	  talað	  við	  vini	  og	  ættingja	  á	  spjallinu	  

frekar	  en	  í	  síma.	  Ástæðan	  var	  meðal	  annars	  að	  það	  væri	  bæði	  ódýrt	  og	  þægilegt.	  	  

Að	   verða	   að	   skoða	   á	   facebook:	   Allir	   þátttakendurnir	   voru	   sammála	   því	   að	  

þau	  þyrftu	  að	  fara	  inn	  á	  facebook	  og	  flestir	  helst	  á	  hverjum	  degi	  og	  stundum	  oft	  á	  

dag.	  Ástæðurnar	  voru	  misjafnar.	  Sumir	  sögðust	  finna	  fyrir	  þörf	  til	  þess	  að	  athuga	  

hvað	   vinir	   og	   vandamenn	   væru	   að	   gera	   og	   athuga	   hvort	   þeir	   væru	   að	  missa	   af	  

einhverju.	   Einum	  þátttakanda	   fannst	   hann	  þurfa	   að	   athuga	   skilaboð	   í	   sambandi	  

við	  vinnuna	  sína.	  Annar	  þátttakandi	  sá	  sig	  knúinn	  að	  athuga	  facebook	  vegna	  þess	  

að	  það	  það	  kæmi	  oft	  eitthvað	  nýtt	  inn	  á	  þá	  hópa	  sem	  hann	  er	  meðlimur	  í.	  	  

Spjallið:	   Var	   þema	   sem	   var	   áberandi	   í	   gegnum	   viðtölin.	   Þátttakendurnir	  

notuðust	  allir	  við	  spjallið,	  tilgangurinn	  var	  sá	  sami	  í	  öllum	  tilfellum	  en	  þó	  var	  einn	  

þátttakandi	  sem	  stóð	  uppúr	  hvað	  varðar	  þetta	  þema.	  Sá	  þátttakandi	  notaðist	  ekki	  

mikið	  við	  spjallið	  og	  þá	  aðeins	  til	  þess	  eins	  að	  tala	  við	  vinkonur	  sínar	  og	  þá	  í	  þeim	  

tilgangi	  að	  ákveða	  hvar	  ætti	  að	  hittast	  hverju	  sinni.	  Þátttakandi	  þessi	  kvaðst	  aldrei	  

notast	   við	   spjallið	   í	   öðrum	   tilgangi	   heldur	   en	   þeim	   sem	   hér	   var	   nefndur.	   Hinir	  

fimm	   þátttakendurnir	   nýttu	   spjallið	   mikið	   meðal	   annars	   til	   þess	   að	   stytta	   sér	  

stundir	   og	   tala	   við	   vini	   og	   ættingja.	   Ég	   hef	   ákveðið	   að	   greina	   frá	   niðurstöðum	  

hvers	  og	  eins	  þátttakanda	  með	  þemun	  að	   leiðarljósi.	  Verður	  niðurstöðunni	  gerð	  

skil	  í	  fjórða	  kafla.	  

3.5 Siðferðilegir	  og	  aðferðalegir	  þættir	  	  

Þegar	   viðtöl	   sem	   þessi	   eru	   framkvæmd	   er	  mikilvægt	   að	   rannsakandinn	   geri	   sér	  

grein	   fyrir	   afstöðu	   sinni,	   hafði	   er	   bakgrunn	   og	   aldursmun	   í	   huga	   þegar	   viðtalið	  

hefst	  og	  átti	  sig	  á	  því	  að	  ofantalin	  atriði	  geta	  haft	  áhrif	  á	  samskiptin.	  Til	  að	  viðtöl	  

verði	   árangursrík	   er	  mikilvægt	   að	   hlusta	   á	   svör	   þátttakenda	  með	   virkri	   hlustun.	  

Virk	   hlustun	   er	   skilgreind	   sem	   færni	   að	   skilja	   bæði	   það	   sem	   viðmælandi	   tjáir,	  

ásamt	   tilfinningum	   hans.	   Rannsakandinn	   endurvarpar	   með	   eigin	   orðum	   hvað	  

hann	  telur	  viðmælanda	  eiga	  við.	  Mikilvægt	  er	  að	  sýna	  samhygð,	  einlægni	  og	  hlýju	  

ásamt	  því	  að	  reyna	  að	  fylgja	  viðmælandanum	  eftir	  (Helga	  Jónsdóttir,	  2003).	  

Í	  viðtölum	  mínum	  reyndi	  ég	  að	  horfa	  á	  hlutina	  með	  augum	  þátttakendanna	  

og	  hlustaði	  á	  það	  sem	  þeir	  höfðu	  að	  segja	  og	  reyndi	  að	  átta	  mig	  á	  merkingu	  þess	  

sem	  þeir	   sögðu.	   Ég	   tel	   að	  mér	   hafi	   tekist	   það	   vel	   og	  með	   því	   hafi	   ég	   náð	   fram	  

góðum	   svörum.	   Ég	   var	   mjög	   meðvituð	   um	   aldur	   þeirra	   og	   vissi	   að	   það	   væri	  

möguleiki	  á	  að	  þau	  kysu	  að	  segja	  ekki	  frá	  öllu	  því	  sem	  þau	  væru	  að	  hugsa.	  Þar	  sem	  

ég	  er	  enn	  frekar	  ung	  að	  aldri	  get	  ég	  mér	  þess	  til	  að	  þau	  hafi	  ef	  til	  vill	  treyst	  mér	  

betur	   í	   samanburði	   við	   konu	   á	   aldur	   við	   móður	   þeirra.	   Ég	   tel	   einnig	   að	  

þátttakendum	  hafi	   liðið	  vel	  á	  meðan	  á	  viðtalinu	  stóð	  og	  andrúmsloftið	  hafi	  verið	  

gott.	   Tel	   ég	   það	  megin	   ástæðu	   þess	   að	   svörun	   var	   góð.	   Í	   nokkrum	   viðtölunum	  

komu	   fram	   langar	   þagnir	   þar	   sem	   ég	   skynjaði	   að	   þátttakandinn	   væri	   ekki	   viss	  

hvort	  hann	  hefði	   frá	  einhverju	   fleira	  að	   segja.	  Ég	   tók	   til	  máls	  og	  hóf	  umræðuna	  

aftur	  til	  dæmis	  með	  því	  að	  umorða	  eða	  setja	  fram	  nýja	  spurningu.	  	  

Áður	   en	   að	   viðtölin	   hófust	   var	   ég	  með	   fyrirfram	   ákveðnar	   hugmyndir	   hvað	  

varðar	   þau	   svör	   og	   niðurstöður	   sem	   ég	   fengi.	   Hugmyndir	   mínar	   voru	   þær	   að	  

facebook	   hefði	  mikil	   áhrif	   á	   þátttakendur	   að	   félagsleg	   virkni	   þeirra	   væri	   lítil	   og	  

tíminn	   sem	   færi	   í	   facebook	   væri	   það	   mikill	   að	   annað	   væri	   jafnvel	   látið	   sitja	   á	  

hakanum.	  Með	   öðrum	   orðum,	   ég	   taldi	   að	   facebook	   hefði	   frekar	   slæm	   áhrif	   en	  

góð.	   Ég	   tel	   að	   hugmyndir	   mínar	   hafi	   meðal	   annars	   verið	   þessar	   vegna	   þeirra	  

umræðna	   sem	   ég	   verð	   svo	   oft	   vör	   við	   í	   samfélaginu	   um	   tölvu-‐	   og	   netnotkun	  

unglinga.	  Umfjöllun	  er	  oftar	  en	  ekki	  á	  þann	  veg	  að	  börn	  og	  unglingar	  eyða	  meiri	  

tíma	  í	  tölvum	  heldur	  en	  með	  fjölskyldum	  sínum	  og	  að	  börn	  séu	  hætt	  að	  fara	  út	  að	  

leika.	  Meðan	  á	  rannsóknarvinnunni	  stóð	  áttaði	  ég	  mig	  á	  því	  að	  mínar	  hugmyndir	  

voru	  að	  mestu	  leiti	  rangar	  og	  kom	  mér	  það	  skemmtilega	  á	  óvart	  og	  mér	  til	  mikillar	  

ánægju.	  	  

Áður	   en	   formleg	   gagnaöflun	   hófst	   hafði	   ég	   samband	   við	   forráðamenn	  

unglinganna	  sem	  og	  persónuvernd.	  Forráðamönnum	  og	  þátttakendum	  voru	  gerð	  

grein	  fyrir	  rannsókninni.	  Þau	  fengu	  í	  hendurnar	  leyfisbréf	  þar	  sem	  þeim	  var	  kynnt	  

efni	   rannsóknarinnar,	   framkvæmd	   hennar	   og	   úrvinnsla.	   Bæði	   þátttakendur	   og	  

forráðamenn	  skrifuðu	  undir	  leyfisbréf	  sem	  þau	  héldu	  síðan	  afriti	  af.	  Þátttakendum	  

var	   heitið	   fyllsta	   trúnaði	   og	   að	   allar	   persónuupplýsingar	   sem	   tengdu	   við	  

rannsóknina	   kæmu	   hvergi	   fram.	   Þeim	   var	   einnig	   greint	   frá	   því	   að	   þeim	   væri	  

leyfilegt	   að	   draga	   sig	   út	   úr	   rannsókninni	   hvenær	   sem	   væri.	   Persónuvernd	   var	  

einnig	   látin	   vita	   af	   gerð	   rannsóknarinnar.	   Þar	   var	   mér	   tjáð	   að	   ég	   mætti	   hefja	  

rannsóknina	  svo	  lengi	  sem	  ég	  væri	  búin	  að	  upplýsa	  bæði	  foreldra	  þátttakenda	  og	  

þátttakendur	  sjálfa	  um	  framkvæmd	  hennar	  og	  markmið	  ásamt	  því	  að	  fá	  skriflegt	  

leyfi	  frá	  þeim.	  

Í	  næsta	  kafla	  verða	  kynntir	  fyrir	  þátttakendur	  rannsóknarinnar.	  	  

3.6 Þátttakendur	  

Valdir	  voru	  þátttakendur	  með	  markvissu	  úrtaki	  (e.	  purposive	  strategy)	  en	  það	  er	  

þegar	  þátttakendur	  eru	  valdir	  í	  rannsóknina	  vegna	  þess	  að	  aðstæður	  þeirra	  passa	  

inn	   í	  það	  sem	  rannsaka	  á	   (Esterberg,	  2002).	  Þátttakendur	   í	   rannsókn	  minni	  voru	  

sex	   unglingar,	   þrjár	   stúlkur	   og	   þrír	   drengir	   sem	   allir	   höfðu	   það	   sameiginlegt	   að	  

hafa	  nýlokið	  9.	  bekk	  í	  grunnskóla.	  Unglingarnir	  komu	  þrír	  úr	  sama	  grunnskólanum	  

meðan	  tveir	  unglinganna	  komu	  úr	  öðrum	  grunnskólum	  af	  höfuðborgarsvæðinu	  og	  

einn	   þáttakandinn	   var	   utan	   að	   landi.	   Þeir	   unglingar	   sem	   komu	   úr	   sama	  

grunnskólanum	   vissu	   ekki	   af	   þátttöku	   hvors	   annars.	   Skilyrðin	   þátttakenda	   voru	  

þau	  að	  hafa	  átt	  facebook	  síðu	  í	  að	  minnsta	  kosti	  tvö	  ár.	  	  

Ég	  komst	  í	  tengsli	  við	  þátttakendur	  mína	  með	  aðstoð	  bróður	  míns	  og	  móður	  

minnar.	   Tekið	   skal	   fram	   að	   ég	   þekki	   ekki	   til	   þátttakendanna	   út	   fyrir	   þessa	  

rannsókn.	   Eftir	   að	   hafa	   nálgast	   mögulega	   þátttakendur	   fengu	   þeir	   ásamt	  

foreldrum	  þeirra	  bréf	  í	  hendurnar	  þar	  sem	  rannsókninni,	  fyrirkomulagi	  og	  tilgangi	  

hennar	   var	   lýst	   ýtarlega	   eins	   og	   skýrt	   var	   frá	   hér	   að	   ofan.	   Eftir	   að	   hafa	   fengið	  

samþykki	  bæði	  frá	  unglingunum	  og	  foreldrum	  þeirra	  fór	  ég	  að	  afla	  mér	  gagna	  sem	  

gætu	  nýst	  í	  rannsókn	  þessari.	  

Nú	  mun	   ég	   kynna	   þátttakendur	   rannsóknarinnar.	   2	   Ég	   byrja	   fyrst	   á	   að	   lýsa	  

drengjunum,	   áhugamálum	   þeirra	   og	   hvað	   þeir	   hafast	   við	   flesta	   daga	   eftir	   að	  

skóladegi	   lýkur.	  Drengirnir	   sem	  tóku	  þátt	   í	   rannsókninni	  æfðu	  allir	   körfubolta	  af	  

kappi	  eða	  um	  það	  bil	  fjórum	  til	  fimm	  sinnum	  í	  viku,	  tveir	  leika	  með	  saman	  liðinu	  

en	  sá	  þriðji	  kemur	  frá	  öðrum	  landshluta.	  Tveir	  drengjanna	  eiga	  það	  sameiginlegt	  

að	   vera	   vinamargur	   og	   skýrðist	   það	   vel	   í	   gegnum	   viðtalið	   að	   vinirnir	   gegndu	  

mikilvægum	  þáttum	  í	  lífi	  þeirra.	  Þriðji	  drengurinn	  sagðist	  ekki	  vera	  vinamargur	  en	  

þó	  eiga	  nokkra	  góða	  vini.	  Enginn	  drengjanna	  vinnur	  með	  skóla.	  	  

	  

Ísak	   Jónsson	   er	   lágur	   vexti.	   Þegar	   hann	   er	   spurður	   hvernig	   honum	   gangi	   í	   að	  

sameina	  skólann,	  körfuboltann	  og	  félagslífið	  segist	  hann	  ná	  því	  nokkuð	  vel.	  Hann	  

reynir	   að	   láta	   körfuboltann	   og	   vinina	   ekki	   koma	   niður	   á	   einkunnum	   sínum	   í	  

skólanum	   og	   stefnir	   hann	   á	   líðháskóla	   eftir	   að	   hann	   lýkur	   grunnskólaprófi	   árið	  

2014.	  	  

Ísak	   telur	   sig	   vera	   vinamargan	  og	  vinsælan	   í	   skóla.	  Þegar	   viðmælandinn	  var	  

spurður	  hvað	  hann	  gerði	  eftir	  skóla	  þá	  daga	  sem	  hann	  færi	  ekki	  beint	  á	  æfingar	  

sagði	  hann	  að	  það	  kæmi	  afar	  sjaldan	  fyrir	  að	  hann	  færi	  einn	  heim	  úr	  skólanum.	  Í	  

þau	  skipti	  sem	  hann	  fer	  einn	  heim	  þá	  væri	  það	  einungis	  til	  þess	  að	  fá	  sér	  að	  borða	  

áður	  en	  að	  hann	  hittar	  vini	  sína	  eða	  fer	  á	  æfingu.	  Flesta	  daga	  færi	  hann	  yfirleitt	  

heim	  til	  vina	  sinna	  eða	  vinir	  hans	  kæmu	  heim	  með	  honum.	  Tölvunotkun	  er	  algeng	  

iðja	   eftir	   skóla	   en	   þó	   sjaldan	   tölvur	   sem	   gefa	   kost	   á	   netnotkun	   heldur	   oftast	  

leikjatölvur	  á	  borð	  við	  Playstation.	  	  

	  

Emil	  Hrafn	  Skúlason	  er	  hávaxinn	  og	  að	  hans	  mati	  vinamargur	  drengur.	  Þegar	  Emil	  

Hrafn	  var	  spurður	  hvernig	  hann	  stytti	  sér	  stundir	  eftir	  að	  skóladegi	  lyki	  þá	  sagðist	  

hann	  yfirleitt	   fara	  einn	  heim,	  opnar	  facebook	  síðu	  sína	  og	  tala	  við	  vini	  sína	  þar	   í	  

gegnum	   samskiptaforritið	   (e.	   chat)	   sem	   facebook	   býður	   upp	   á.	   Hann	   sé	   þó	  

aðallega	  að	  ræða	  við	  félagana	  um	  það	  hvort	  þeir	  eigi	  að	  hittast,	  það	  komi	  þó	  fyrir	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2	  Nöfnum	  þátttakenda	  hefur	  verið	  breytt	  vegna	  trúnaðar.	  

að	  hann	  spjalli	  við	  þá	  um	  daginn	  og	  veginn	  án	  þess	  að	  hafa	  það	  að	  markmiði	  að	  

hitta	  þá.	  Það	  er	  þó	  algengara	  ef	  hann	  er	  að	  fara	  á	  æfingar	  síðar	  um	  daginn.	  Emil	  

Hrafn	   sagði	   sjaldnast	   hitta	   vini	   sína	   þá	   daga	   sem	   körfuboltaæfing	   væri.	   Eftir	  

æfingar	  væri	  tölvunotkun	  algeng	  iðja	  þar	  sem	  hann	  sagðist	  spila	  þá	  tölvuleiki	  sem	  

facebook	   byði	   upp	   á	   og	   nýti	   hann	   þá	   tækifærið	   og	   tali	   við	   vini	   sína	   í	   gegnum	  

facebook	  á	  meðan.	  Að	  lokum	  var	  Emil	  Hrafn	  spurður	  að	  því	  hvort	  að	  hann	  teldi	  sig	  

hitta	  vinina	  oftar	  eða	  tala	  við	  þá	  í	  gegnum	  facebook.	  Hann	  sagðist	  fremur	  kjósa	  að	  

tala	  við	  þá	  í	  gegnum	  facebook	  en	  að	  hitta	  þá	  ef	  ekkert	  ákveðið	  ætti	  að	  gera	  annað	  

en	  að	  spjalla.	  

	  

Enok	   Ísarr	   Andrésson	   er	   hávaxinn	   drengur,	   við	   fyrstu	   kynni	   virtist	   hann	   bæði	  

feiminn	  og	  óöruggur	  með	  sig.	  Ólíkt	  bæði	  Emil	  Hrafni	  og	   Ísaki	   taldi	  hann	  sig	  ekki	  

vinamargan	  og	  gaf	  lítið	  fyrir	  félagslífið	  í	  skólanum.	  Hann	  sagði:	  

	  

Ég	  á	  ekkert	  marga	  vini	   en	  ég	   reyni	   að	  eignast	   fleiri	   ef	  það	  koma	  kannski	  
nýjir	   í	   skólann	   en	   ég	   er	   samt	   ekkert	   að	   taka	   þátt	   í	   starfi	  
félgasmiðstöðvarinnar.	   Ég	   hef	   svo	  mikið	   annað	   að	   gera	   þess	   vegna	   á	   ég	  
kannski	   ekki	   marga	   vini.	   Allir	   vinir	   mínir	   eru	   eiginlega	   með	   mér	   í	  
körfuboltanum.	  

	  

Þegar	  Enok	   Ísarr	  var	  spurður	  hvað	  hann	  gerði	  eftir	  skóla	  þá	  daga	  sem	  hann	  færi	  

ekki	   beint	   á	   æfingar	   sagðist	   hann	   yfirleitt	   koma	   einn	   heim.	   Hann	   kvaðst	   kíkja	  

örlítið	  á	  facebook	  en	  oftast	  nær	  tæki	  hann	  upp	  bók	  og	  læsi.	  Skólinn	  og	  einkunnir	  

eru	   honum	   mikilvægar	   því	   hann	   stefnir	   að	   flutningum	   erlendis	   með	   fjölskyldu	  

sinni	   eftir	   að	   grunnskóla	   lýkur.	   Þar	   langar	   hann	   að	   komast	   inn	   í	   góðan	  

framhaldsskóla	  og	  seinna	  meir	  hefja	  nám	  við	  góðan	  háskóla.	  	  

	  

Nú	   verður	   fjallað	   um	   stúlkurnar	   sem	   þátt	   í	   rannsókninni	   tóku.	   Farið	   verður	   yfir	  

facebook	  notkun	  þeirra,	   skólamál,	  áhugamál	  og	  vini	   líkt	  og	  gert	  var	  hér	  að	  ofan	  

um	  drengina.	  Allar	  voru	  stúlkurnar	  búsettar	  á	  höfuðborgarsvæðinu.	  

Stúlkurnar	  höfðu	  allar	  einhver	  áhugamál	  sem	  þær	  stunduðu	  en	  þó	  í	  mismiklu	  

mæli.	  Tvær	  stúlknanna	  áttu	  það	  sameiginlegt	  að	  vera	  vinamargar	  og	  höfðu	  mikið	  

að	  gera	  á	  daginn	  bæði	  í	  sambandi	  við	  félagslíf	  og/eða	  vinnu.	  Þriðja	  stúlkan	  sagðist	  

ekki	  vera	  vinamörg	  en	  þó	  eiga	  góða	  vinkonu.	  Tvær	  stúlknanna	  vinna	  með	  skóla.	  	  

	  

Hanna	  Pálsdóttir	  er	  hávaxin	  stúlka.	  Hún	  stundar	  ekki	  íþróttir	  en	  er	  virk	  í	  kórastarfi	  

í	  bænum,	  kóræfingar	  hjá	  henni	  eru	  tvisvar	  sinnum	  í	  viku.	  Hún	  telur	  sig	  vinafáa	  en	  

vinagóða.	  Þegar	  Hanna	  var	  spurð	  hvað	  hún	  geri	  yfirleitt	  eftir	  að	  skóladegi	  lýkur	  var	  

svarið	   að	   hún	   kæmi	   yfirleitt	   ein	   heim	   úr	   skólanum	   en	   færi	   að	   passa	   börn	  

seinnipartinn.	  Hún	  segist	  nota	   facebook	   í	   afar	   litlum	  mæli.	  Hún	  kvaðst	  ekki	   fara	  

inn	   á	   facebook	   nema	   nokkrum	   sinnum	   í	   viku	   og	   þá	   aðallega	   í	   þeim	   tilgangi	   að	  

skoða	   á	  póst	   frá	   vinnuveitanda	   sínum	  og	   vinkonum.	  Álit	   hennar	   á	   facebook	   var	  

ekki	   gott	   þar	   sem	  hún	   taldi	   það	   vera	   tímaþjóf	   og	   auðvelda	   aðgengi	   að	   rafrænu	  

einelti.	  Hanna	   sagðist	  miklu	   frekar	   læra	  heima	  eftir	   skóla	  þar	   sem	  hún	   stefnir	   á	  

frekara	   nám	   við	   Menntaskólann	   í	   Reykjavík	   að	   grunnskóla	   loknum	   og	   síðar	  

læknanámi	  í	  beinu	  framhaldi.	  	  

	  

Indía	   Rós	   Karlsdóttir	   er	   lág	   í	   vexti	   og	   brosmild	   stúlka.	   Hún	   stundar	   ræktina	   af	  

kappi	  í	  það	  minnsta	  fjórum	  sinnum	  í	  viku.	  Þegar	  hún	  er	  ekki	  í	  ræktinni	  stundar	  hún	  

félagslíf	   skólans	   af	   miklum	   krafti	   þar	   sem	   hún	   er	   formaður	   nemandafélagsins.	  

Einnig	  á	  hún	  hesta	   sem	  hún	  sinnir	  daglega	  með	  móður	   sinni.	   Indía	  Rós	   telur	   sig	  

vera	   vinamarga	   og	   að	   skóladegi	   loknum	   fer	   hún	   sjaldnast	   ein	   heim	   þar	   sem	  

félagarnir	  koma	  oft	  með	  henni	  heim	  eða	  þá	  að	  hún	  fari	  heim	  með	  vinum	  sínum.	  

Hún	  kvaðst	  nota	  facebook	  mjög	  mikið,	  til	  að	  tala	  við	  vini	  sína	  og	  fylgjast	  með	  þeim	  

en	   einnig	   til	   þess	   að	   skipuleggja	   allskonar	   viðburði	   og	   skemmtanir	   á	   vegum	  

skólans.	   Indía	   Rós	   stefnir	   á	   áframhaldandi	   nám	   eftir	   að	   grunnskóla	   lýkur	   og	   þá	  

helst	   skóla	   þar	   sem	   félagslífið	   er	   mjög	   virkt	   og	   þar	   tók	   hún	   sem	   dæmi	   um	  

Verslunarskóla	   Íslands.	   Þegar	   hún	   var	   spurð	   út	   í	   einkunnir	   og	   árangur	   í	   skóla	  

sagðist	  hún	  reyna	  að	   læra	  heima	  og	  taldi	  hún	  sig	  vera	  meðal	  námsmann.	  Vegna	  

mikils	  félagslífs	  og	  æfinga	  veitir	  hún	  skólanum	  takmarkaða	  athygli	  en	  bætir	  þó	  við	  

að	   auðvitað	   reynir	   hún	   að	   standa	   skil	   á	   þeim	   verkefnum	   sem	   sett	   eru	   fyrir	   í	  

skólanum.	  

	  

Emma	  Bríet	  Ágústsdóttir	  er	  lág	  í	  vexti.	  Hún	  er	  frábrugðin	  öðrum	  þátttakendum	  á	  

þann	   veg	   að	  hún	   var	   að	   ljúka	  9.bekk	   í	   grunnskóla	   sem	  verður	   jafnframt	  hennar	  

síðasta	   ár	   þar	   sem	   hún	   lauk	   10.bekk	   samhliða	   og	   hóf	   hún	   sitt	   fyrsta	   ár	   í	  

framhaldsskóla	  nú	  í	  haust.	  	  

Emma	   Bríet	   telur	   sig	   vinamarga,	   ástæðuna	   segir	   hún	   megi	   rekja	   til	  

námsárangurs	   síns	   og	   eigi	   hún	   vini	   bæði	   úr	   9.	   sem	   og	   10.bekk.	   Hún	   stundar	  

Crossfit	  af	  kappi	  en	  ásamt	  þeim	  æfingum	  vinnur	  hún	   í	  verslun	   í	  Kringlunni.	  Eftir	  

skóla	   sagðist	   hún	   oftast	   fara	   ein	   heim	   en	   þó	  með	   undantekningum.	   Hún	   segist	  

nota	  facebook	  í	  þeim	  tilgangi	  að	  tala	  við	  vini	  áður	  en	  haldið	  er	  af	  stað	  til	  vinnu	  eða	  

á	  æfinga.	  Hún	  sagðist	  stefna	  að	  því	  að	  klára	  framhaldsskóla	  og	  fara	  svo	  síðar	  í	  nám	  

tengt	  snyrti-‐	  eða	  förðunarfræði.	  	  

Næsti	   kafli	   ritgerðarinnar	   snýr	   að	   niðurstöðum	   rannsóknarinnar	   ásamt	  

greiningu	  og	  úrvinnslu	  rannsóknargagnanna	  út	  frá	  þemum.	  

4 Niðurstöður	  og	  lokaorð	  

Ritgerð	   þessi	   byggir	   á	   rannsókn	   sem	   gerð	   var	   sumarið	   2013	   en	   markmið	  

rannsóknarinnar	  var	  að	  afla	  upplýsinga	  sem	  gætu	  varpað	  ljósi	  á	  það	  hvort	  og	  þá	  

hvernig	  samskiptamiðlar	  á	  borð	  við	  facebook	  hafi	  áhrif	  á	  félagslega	  virkni	  unglinga	  

á	  efsta	  stigi	  grunnskóla.	  	  

Í	  þessum	  kafla	  verður	  farið	  yfir	  rannsóknina	  og	  greint	  verður	  frá	  niðurstöðum	  

hennar	  en	  það	  verður	  gert	  með	  rannsóknarspurningu	  sem	  sett	  var	  fram	  í	  byrjun	  

að	   leiðarljósi	   en	   hún	   er:	   hvernig	   hafa	   samskiptamiðlar	   eins	   og	   facebook	   áhrif	   á	  

félagslega	  virkni	  unglinga	  á	  efsta	  stigi	  grunnskóla.	  Einnig	  verða	  þemu	  og	  fræðileg	  

hugtök	   sem	   greint	   var	   frá	   hér	   að	   ofan	   höfð	   að	   leiðarljósi	   við	   greiningu	  

niðurstöðunnar.	  Fyrst	  verður	  fjallað	  um	  facebook	  notkun	  þátttakenda,	  þar	  á	  eftir	  

álit	   þeirra	   á	   facebook	   og	   að	   lokum	   verður	   fjallað	   um	   niðurstöður	   tengdar	  

félagslegri	  virkni	  þeirra	  eftir	  að	  þau	  eignuðust	  facebook	  síðu.	  	  

Í	   upphafi	   ritgerðarinnar	   var	   fjallað	   um	   þau	   hugtök	   sem	   höfð	   voru	   að	  

leiðarljósi	   við	   framkvæmd	   rannsóknarinnar	   og	   gerð	   ritgerðarinnar.	   Þar	   voru	  

kynntir	   tveir	   fræðimenn	  sem	  báðir	  settu	   fram	  stigbundnar	  kenningar	  um	  þroska	  

einstaklinga.	  Þessar	  kenningar	  höfðu	  þó	  ólíkar	  nálganir,	  önnur	  kenningin,	  kenning	  

Erik	  Erikson	  skiptist	  niður	   í	  átta	  stig	  með	  áherslu	  á	  samskipta-‐	  og	  menningarlega	  

þætti.	   Seinni	   fræðimaðurinn	   var	   Jean	   Piaget	   og	   kynnt	   var	   fjögra	   stiga	   kenning	  

hans	  um	  vitsmunaþroska.	  Fimmta	  stig	  kenningar	  Erikson	  fjallaði	  um	  unglinga	  með	  

áherslu	  á	  sjálfsmynd	  þeirra	  og	  hæfileika	  til	  að	  sjá	  sig	  í	  mismunandi	  hlutverkum	  þar	  

sem	   þeir	   prófa	   sig	   áfram	   og	   aðlagast	   samfélaginu.	   Fjórða	   stig	   kenningar	   Piaget	  

fjallaði	  um	  unglingsaldurinn	  þar	  sem	  unglingar	  öðlast	  getu	  á	  að	  hugsa	  markvisst	  

og	   rökrétt	   auk	   þess	   að	   hugsa	   dýpra	   um	   hluti	   (Lightfoot,	   Cole	   og	   Cole,	   2009).	  

Þessar	  kenningar	  voru	  valdar	  með	  það	  að	  markmiði	  að	  setja	  fram	  ólík	  sjónarmið	  

fræðimanna	  á	  þann	  þroska	  sem	  unglingar	  ganga	  í	  gegnum	  á	  þessum	  aldri.	  	  

Kenning	  Erikson	  þótti	  mér	  eiga	  vel	  við	  þar	  sem	  hún	  leggur	  áherslu	  á	  eins	  og	  

fyrr	  segir	  samskipta-‐	  og	  menningarlega	  þætti,	  sér	  í	  lagi	  þar	  sem	  áhersla	  í	  rannsókn	  

þessari	   byggir	   að	   miklu	   leiti	   á	   samskiptum.	   Unglingar	   þeir	   sem	   tóku	   þátt	   í	  

rannsókninni	   voru	   allir	   á	   þeim	   tímapunkti	   í	   lífinu	   að	   finnast	   mikilvægt	   að	   efla	  

samskipti	   sín	   bæði	   við	   vini	   og	   ættingja	   þar	   sem	   þau	   sjá	   sig	   í	   mismunandi	  

hlutverkum	  sem	  vinir	  og	  fjölskyldumeðlimir.	  	  

Kenning	  Piaget	  var	  hinsvegar	  valin	  með	  það	  að	  markmiði	  að	  skyggnast	   inn	   í	  

vitsmunaþroska	   unglinganna	   og	   til	   að	   skýra	   hverskonar	   getu	   og	   hugsun	  

unglingarnir	  búi	  yfir	  á	  þessum	  aldri.	  Í	  viðtölunum	  kom	  fram	  að	  unglingarnir	  höfðu	  

mikinn	  áhuga	  á	  að	  hugsa	  um	  það	  hver	  áhrif	  facebook	  hefði	  á	  samskipti	  þeirra	  við	  

aðra	  einstaklinga	  og	  að	  auki	  áhrif	  þess	  á	  félagslíf	  þeirra.	  	  

Hugtakið	  samskiptamiðlar	  var	  skilgreint	  með	  facebook	  að	  leiðarljósi.	  Skýrt	  var	  

frá	   markmiðum	   þess	   og	   tilgangi	   ásamt	   því	   voru	   niðurstöður	   rannsókna,	   bæði	  

erlendra	   og	   íslenskra	   kynntar.	   Þær	   rannsóknir	   gáfu	   niðurstöður	   um	   notkun	  

unglinga	   á	   facebook	   bæði	   á	   samskiptamiðlinum	   sjálfum	   og	   notkun	   þeirra	   á	  

spjallinu.	  

Rannsókn	   sem	   þessi	   ritgerð	   byggir	   á	   fjallar	   hins	   vegar	   eins	   og	   áður	   hefur	  

komið	   fram	   um	   samskipti	   unglinga	   á	   facebook	   og	   áhrif	   þess	   á	   félagslega	   virkni	  

þeirra.	  Gott	  er	  að	  hafa	  niðurstöður	  þessa	   tveggja	   rannsókna	   til	  hliðsjónar	  þegar	  

niðurstöður	  rannsóknar	  sem	  ritgerð	  þessi	  fjallar	  um	  eru	  skoðaðar.	  Fáar	  rannsóknir	  

hafa	  verið	  gerðar	  einmitt	  um	  þetta	  atriði	  og	  því	  væri	  áhugavert	  að	  loknu	  BA	  námi	  

að	  rannsaka	  þetta	  enn	  nánar.	  	  

4.1 Facebook	  notkun	  þátttakanda	  

Hér	   verður	   rætt	   um	   niðurstöður	   sem	   snúa	   að	   facebook	   notkun	   viðmælanda	   í	  

rannsókn	  þessari.	  

Samkvæmt	   skilgreiningu	   Oxford	   orðabókarinnar	   bjóða	   samskiptamiðlar	  

einstaklingum	   uppá	   það	   að	   deila	   með	   sér	   hinum	   og	   þessum	   upplýsingum	   og	  

komast	   í	   samband	   við	   aðra	   einstaklinga	   hvaðan	   að	   úr	   heiminum.	   Markmið	  

facebook	   voru	   einmitt	   þau	   að	   efla	   og	   ýta	   undir	   samskipti	   einstaklinga	   og	   gera	  

þeim	   kleift	   á	   að	   deila	   efni	   á	   borð	   við	   fréttum	   og	   tónlist	   með	   vinum	   sínum	  

(Facebook,	  2013:	  Oxford	  dictionary,	  e.d.).	  

Þátttakendur	  rannsóknarinnar	  hafa	  allir	  átt	   facebook	  síðu	   í	  meira	  en	  tvö	  ár.	  

Tilgangur	  þeirra	  með	  facebook	  var	  að	  einhverju	  leiti	  sá	  sami	  en	  þó	  skáru	  sig	  tveir	  

þátttakendur	  úr.	  	  

Ef	  horft	  er	  til	  markmiða	  facebook	  má	  segja	  að	  þátttakendur	  rannsóknarinnar	  

næðu	   því	   markmiði	   sem	   miðillinn	   leggur	   upp	   með.	   Þátttakendur	   voru	   allir	  

sammála	   því	   að	   facebook	   væri	   sniðugur	   samskiptamiðill	   meðal	   annars	   til	   að	  

eignast	  nýja	  vini,	  halda	  sambandi	  við	  gamla	  vini,	  ættingja	  utan	  af	  landi	  og	  jafnvel	  

erlendis	   frá	   bæði	   með	   því	   að	   tala	   við	   fólk	   í	   gegnum	   spjallið,	   skoða	  

stöðuuppfærslur	  og	  myndir.	  	  

Spjallið	  kom	  oft	  upp	   í	  viðtölunum	  og	  voru	  þátttakendurnir	  allir	  sammála	  því	  

að	   það	   væri	   ein	   aðal	   ástæða	   þess	   að	   þeir	   væru	   virkir	   á	   facebook.	   Unglingarnir	  

töluðu	  um	  að	  auðveldara	  væri	  að	  kynnast	  fleira	  fólki	   í	  gegnum	  netmiðla	  og	  tóku	  

þeir	  sérstaklega	  fram	  að	  spjallið	  væri	  góður	  valkostur	  til	  þess.	  Aðallega	  vegna	  þess	  

að	  þá	  þyrftu	  þeir	  ekki	  að	  að	  hefja	  viðræður	  við	  einstaklinga	  sem	  þeir	  þekktu	  lítið	  

sem	  ekkert	  með	  því	  að	  tala	  augliti	  til	  auglitis	  og	  þar	  að	  leiðandi	  væri	  tölvuskjárinn	  

einhverskonar	  vörn	  gegn	  höfnun.	  Að	  auki	   töluðu	  þátttakendurnir	  um	  að	   spjallið	  

væri	  þæginleg	  og	  góð	   leið	  til	  þess	  að	  hafa	  samskipti	  við	  vini	  sem	  búa	  nær	  þeim,	  

með	  því	  héldist	  símanotkun	  þeirra	   í	   lágmarki	  og	  oft	  reyndist	  auðveldara	  að	  hafa	  

samband	  í	  gegnum	  internetið.	  Töldu	  þeir	  facebook	  spjallið	  vera	  örugga	  leið	  til	  að	  

fylgjast	  með	  því	  hverjir	   sjái	   skilaboðin	   frá	  þeim	  og	  vísa	  þeir	   í	  það	  að	  þegar	  send	  

eru	  skilaboð	  á	  spjallinu	  sér	  sendandi	  þegar	  viðtakandi	  hefur	  móttekið	  skilaboðin,	  

þetta	  væri	  ekki	  hægt	  í	  gegnum	  síma.	  Þátttakendurnir	  voru	  einnig	  meðvitaðir	  um	  

facebook	  væri	  ódýrari	  valkostur	  heldur	  en	  símanotkun.	  	  

Ýmiskonar	   lokaðir	   hópar	   hafa	   myndast	   á	   facebook	   og	   voru	   þátttakendur	  

rannsóknarinnar	   virkir	   í	   þeim.	   Samkvæmt	   facebook	   eru	  hópar	   til	   þess	   gerðir	   að	  

auðvelda	   notendum	   samskipti	   sín	   á	   milli	   innan	   vissra	   hópa	   til	   dæmis	   innan	  

vinnustaðar	   eða	   bekkjar	   (Facebook,	   e.d.).	   Allir	   þátttakendurnir	   voru	   í	  

einhverskonar	  hópum	  á	  facebook	  meðal	  annars	  innan	  vinahópa,	  félagsmiðstöðva	  

og	  danshópa	  svo	  dæmi	  séu	  tekin.	  Þetta	   fannst	  þátttakendunum	  vera	  einn	  helsti	  

kostur	  facebook	  þar	  sem	  að	  innan	  þessara	  hópa	  gætu	  þeir	  rætt	  mál	  sín	  á	  milli	  án	  

þess	   að	   þurfa	   að	   greina	   öllum	   vinafjölda	   sínum	   frá	   því	   á	   facebook.	   Þeim	   þótti	  

þetta	   einnig	   auðvelda	   þeim	   samskiptin	   þegar	   um	   stóra	   hópa	   var	   að	   ræða	   til	  

dæmis	  þegar	  taka	  ætti	  ákvarðanir	  um	  dagsetningar,	  tónlist	  sem	  ætti	  að	  dansa	  við	  

á	  næstu	  dansæfingu	  og	  fleira.	  	  

Notkun	  þátttakenda	  rannsóknarinnar	  fólst	  aðallega	  og	  að	  mestu	  í	  spjallinu	  og	  

samskiptum	  innan	  lokaðra	  hópa.	  	  

4.2 Álit	  þátttakenda	  á	  facebook	  	  

Í	  þessum	  kafla	  verður	  rætt	  um	  álit	  viðmælanda	  minna	  á	  facebook.	  Ræddir	  verða	  

þeir	  kostir	  og	  gallar	  sem	  viðmælendurnir	  höfðu	  sameiginlega.	  	  

4.2.1 Kostir	  

Álit	  allra	  þátttakenda	  var	  mjög	   líkt.	  Allir	   töldu	  að	   facebook	  væri	  góður	  kostur	   til	  

þess	  að	  kynnast	  fleirum	  eins	  og	  kom	  fram	  hér	  að	  ofan.	  Þeim	  þótti	  facebook	  einnig	  

vera	  frábær	  leið	  til	  þess	  að	  fylgjast	  með	  vinum	  sínum	  og	  því	  sem	  þeir	  gera.	  Einnig	  

fannst	  þeim	  áhugavert	  að	  halda	  utan	  um	  hópa	  sem	  hafa	  myndast	  út	  frá	  þátttöku	  

þeirra	  í	  tómstundum	  og	  skóla.	  Þátttakendur	  höfðu	  orð	  á	  því	  að	  facebook	  byði	  upp	  

á	  góðan	  möguleika	  á	  því	  að	  fræðast	  um	  málefni	  sem	  annars	  færu	  framhjá	  þeim.	  

Einn	  þátttakandinn	  talaði	  sérstaklega	  um	  þetta	  og	  sagði:	  	  

	  

Ég	  á	  svo	  ótrúlega	  marga	  vini	  á	  facebook	  bæði	  sko	  vini	  og	  ættingja.	  Sumir	  
vinir	  mínir	  búa	  úti	  á	   landi	  og	  ég	  á	   til	  dæmis	   frænku	  sem	  býr	   í	  útlöndum.	  
Mér	   finnst	   gaman	   að	   sjá	   þegar	   þau	   sem	   ég	   tala	   kannski	   lítið	   við	   pósta	  
einhverju	   á	   facebook	   til	   dæmis	   lögum	  eða	   fréttum	   eða	   eitthvað	   sem	   ég	  
myndi	  ekkert	  annars	  sjá	  þannig	  að	  maður	  getur	  líka	  stundum	  lært	  eitthvað	  
sem	  maður	  er	  ekkert	  að	  læra	  annars.	  

	  

Það	  voru	   fleiri	   þátttakendur	   sem	   tóku	   í	   sama	   streng	  og	   töluðu	  um	  að	   facebook	  

væri	   góð	   leið	   til	   þess	   að	   komast	   í	   fréttamiðla	   sem	   þeir	   þekktu	   lítið	   sem	   ekkert	  

nema	  vegna	  þess	  að	  þeir	  höfðu	  séð	  áhugaverða	  tengla	  á	  fréttaveitu	  (e.	  news	  feed)	  

sinni	   á	   facebook.	   Allir	   þátttakendurnir	   voru	   sammála	   um	   að	   einn	   aðal	   kostur	  

facebook	   væri	   spjallið	   og	   þar	   væru	  möguleikarnir	  miklir	   til	   að	  mynda	   tengsl	   við	  

aðra.	  	  

4.2.2 Ókostir	  

Þátttakendurnir	  voru	  sammála	  því	  að	   facebook	  hefði	  einhverja	  ókosti,	  þeir	  voru	  

að	  vissu	   leyti	   sammála	  en	  þó	  komu	  ýmsar	  ástæður	   fram	  hjá	  hverjum	  og	  einum.	  

Allir	   voru	  sammála	  því	  að	  þeim	  þætti	  erfitt	  að	  hafna	  einstaklingum	  sem	  óskuðu	  

eftir	  að	  gerast	  vinir	  þeirra	  þar	  sem	  það	  gæti	  þótt	  dónalegt,	  sér	  í	  lagi	  ef	  þau	  þekktu	  

til	  þeirra.	  Allir	  þátttakendurnir	  höfðu	  það	  að	  reglu	  að	  gerast	  ekki	  vinur	  annarra	  á	  

facebook	  nema	  að	  þekkja	  til.	  	  

Þátttakendurnir	   töluðu	   um	   slæma	   samfélagsþróun	   þar	   sem	   það	   væri	  

einhverskonar	   óskrifuð	   regla	   í	   okkar	   samfélagi	   að	   allir	   þyrftu	   að	   eiga	   facebook	  

síðu	   og	   hve	   mikinn	   tíma	   samskiptamiðillinn	   ætti	   til	   að	   taka	   frá	   fólki.	   Það	   var	  

einróma	  álit	  þeirra	  að	  þetta	  væri	   skárri	   kostur	  en	   sjónvarpsáhorf	  þar	   sem	  þetta	  

byði	  upp	  á	  samskipti	  milli	  vina.	  Einn	  þátttakandinn	  orðaði	  þetta	  á	  þennan	  veg:	  	  

	  

…þetta	  tekur	  tíma	  frá	  manni	  og	  þarna	  já	  tekur	  tíma	  og	  líka	  ef	  maður	  hættir	  
á	  facebook	  þá	  missir	  maður	  af	  einhverju.	  Þó	  maður	  missir	  af	  einhverju	  úti	  í	  
heimi	  þegar	  maður	  er	  á	  facebook	  en	  þá	  missi	  ég	  af	  svo	  miklu	  ef	  ég	  myndi	  
hætta	  á	  facebook	  því	  ég	  er	  í	  svo	  mörgum	  hópum	  og	  svona.	  Ég	  er	  eiginlega	  
bundin	  facebook.	  Það	  finnst	  mér	  mjög	  óþæginlegt.	  

	  

Viðmælendurnir	  höfðu	  orð	  á	  því	  að	  þeim	  þættu	  þeir	  bundnir	  við	  facebook	  eins	  og	  

þessi	   hér	   að	   ofan	   segir,	   sögðust	   þeir	   meðal	   annars	   finna	   fyrir	   þörf	   að	   skoða	  

facebook	   oft	   á	   dag	   til	   þess	   að	   koma	   í	   veg	   fyrir	   að	   missa	   af	   einhverju.	   Einn	  

þátttakandinn	  hafði	  þó	  orð	  á	  því	  að	  hann	  gerði	   sér	  grein	   fyrir	  því	  að	  þetta	  væri	  

ávani	  sem	  erfitt	  væri	  að	  losa	  sig	  við	  og	  ætti	  alls	  ekki	  við	  nein	  rök	  að	  styðjast.	  	  	  

Þátttakendurnir	   ræddu	  einnig	  um	  þróun	  snjallsíma	  sem	  ókost.	  Þar	  sem	  flest	  

allir	  eigi	  nú	  snjallsíma	  og	  kæmust	  þar	  að	  leiðandi	  á	  facebook	  í	  símanum	  væri	  lítið	  

annað	  gert	  en	  verið	   í	  símanum	  þegar	  vinirnir	  hittast.	  Einn	  þátttakendanna	  talaði	  

um	   það	   að	   þegar	   vinahópurinn	   hittist	   þá	   væru	   allir	   bundnir	   við	   símana	   sína	   á	  

facebook,	   að	   tala	   við	   aðra	   heldur	   en	   þá	   vini	   sem	   væru	   á	   staðnum.	   Um	   þetta	  

verður	   þó	   fjallað	   betur	   í	   næsta	   kafla	   um	   sem	   snýr	   að	   félagslegri	   virkni	  

þátttakendanna.	  	  

4.3 Félagsleg	  virkni	  þátttakenda	  

Eins	  og	  fram	  kom	  í	  öðrum	  kafla	  ritgerðarinnar	  er	  félagsleg	  virkni	  skilgreind	  þegar	  

einstaklingar	   framkvæma	   eitthvað	   eða	   gera	   eitthvað	   í	   samstarfi	   við	   aðra	  

einstaklinga.	   Fjallað	   er	   einnig	   um	   mikilvægi	   þess	   að	   fólk	   sé	   félagslega	   virkt	  

ástæðan	  er	  sú	  að	  virkni	  unglinga	  í	  frítíma	  sínum	  er	  lykillinn	  að	  jákvæðri	  hugsun	  og	  

hamingju	  ásamt	  því	  að	  draga	  úr	   líkum	  á	  þunglyndi	  (AudioEnglish,	  e.d:	  Leitner	  og	  

Leitner,	  2012).	  Þess	  vegna	  er	  mikilvægt	  að	  skoða	  svör	  þátttakenda	  út	  frá	  þessum	  

hugtökum,	  þá	  sér	  í	  lagi	  með	  rannsóknarspurninguna	  að	  leiðarljósi.	  	  

Allir	  þátttakendur	  rannsóknarinnar	  höfðu	  orð	  á	  því	  að	  félagsleg	  virkni	  þeirra	  

hefði	   aukist	   að	   einhverju	   leiti	   með	   tilkomu	   facebook.	   Sumir	   þátttakendurnir	  

töluðu	  um	  mikla	  breytingu	  en	  aðrir	  um	  litla.	  Tveir	  þátttakendanna	  höfðu	  orð	  á	  því	  

að	   fyrir	   tíma	   facebook	  hafi	   þau	   verið	   vinafá	   og	  með	   tilkomu	   samskiptamiðilsins	  

hafi	  þeim	  þótt	  auðveldara	  með	  að	  kynnast	  fleirum	  og	  þar	  að	  leiðandi	  eignast	  fleiri	  

vini.	   Allir	   þátttakendurnir	   töluðu	   um	   að	   hvort	   sem	   þau	   höfðu	   verið	   vinafá	   eða	  

vinamörg	  hafi	  facebook	  einfaldað	  samskipti	  milli	  þeirra	  og	  vina	  þeirra.	  	  

Unglingarnir	   töldu	   facebook	   einungis	   hafa	   haft	   góð	   áhrif	   á	   félagslega	   virkni	  

þeirra	   og	   þrátt	   fyrir	   mikla	   notkun	   lang	   flestra	   þeirra	   hafi	   ekki	   dregið	   úr	  

tómstundaiðkun	   þeirra	   og	   síður	   en	   svo	   að	   þau	   telji	   þau	   að	   þau	   hitti	   vini	   sína	  

sjaldnar.	  	  

Allir	   þátttakendurnir	   stunda	   tómstundir	   og	   telja	   þeir	   að	   facebook	   hafi	   allt	  

annað	  en	  slæm	  áhrif	  á	  það.	  Þau	  eru	  öll	  sammála	  því	  að	  með	  tilkomu	  facebook	  hafi	  

lokaðir	  hópar	  myndast.	  Flokkarnir	   sem	  þau	  æfi	  með	  hafi	  myndað	  með	  sér	  hópa	  

þar	   sem	   æfingatími,	   tónlist	   á	   æfingum	   og	   fleira	   er	   rætt	   bæði	   milli	   þeirra	   sem	  

stunda	  tómstundina,	  þjálfara,	  kennara	  eða	  kórstjóra,	  eftir	  því	  sem	  við	  á.	  	  

Einn	   þátttandinn	   nefnir	   að	   það	   geti	   verið	   erfitt	   að	   stunda	   tómstundir	   sem	  

vinirnir	  stunda	  ekki,	  fyrst	  í	  stað	  þegar	  facebook	  var	  ný	  til	  komið	  hafi	  það	  ýtt	  undir	  

hjá	  honum	  að	  vera	  heima	  á	  facebook	  frekar	  en	  að	  fara	  á	  æfingar,	  hann	  sagði:	  	  	  

…	  ég	  held	  ekki	  að	  það	  hafi	  neitt	  tengt	  því	  að	  ég	  vildi	  ekki	  æfa	  frjálsar	  heldur	  
bara	  af	  því	   að	   vinkonur	  mínar	   voru	  ekki	   að	  æfa	  með	  mér	  og	  mér	   fannst	  ég	  
alltaf	  vera	  að	  missa	  af	  því	  sem	  þær	  voru	  að	  gera	  ef	  þær	  voru	  að	  plana	  hitting	  
eða	  eitthvað	  þannig.	  

	  

Hann	  sagði	  einnig:	  „í	  dag	  er	  facebook	  orðið	  gamalt	  og	  ég	  veit	  alveg	  að	  vinkonur	  

mínar	  eru	  ekkert	  að	  plana	  eitthvað	  að	  hittast	  og	  ákveða	  eitthvað	  fyrr	  en	  við	  erum	  

allar	  búnar	  að	  svara“.	  Út	  frá	  þessu	  má	  greina	  að	  tómstundaiðkun	  viðmælandans	  

stjórnist	  ekki	  af	  facebook	  í	  dag	  eins	  og	  tilfellið	  var	  þegar	  samskiptamiðillinn	  var	  ný	  

til	  kominn.	  	  

Lesa	  má	  úr	  gögnunum	  að	  þátttakendunum	  hafi	  þótt	  facebook	  hafa	  gert	  þeim	  

lífið	  einfaldara	  til	  dæmis	  við	  ákvarðanatökur	  um	  að	  hitta	  vini,	  einnig	  segjast	  þeir	  

hitta	  vini	  sína	  oftar	  en	  þeir	  gerðu	  áður	  en	  þeir	  hófu	  notkun	  á	  facebook.	  	  

Svar	  við	  rannsóknarspurningunni	  sem	  lögð	  var	  fyrir	  hér	  í	  byrjun	  er	  því	  á	  þessa	  

leið,	   þegar	   litið	   er	   til	   félagslegrar	   virkni	   þátttakenda	   út	   frá	   svörum	   þeirra	   í	  

rannsókn	  þessari	  má	  leiða	  líkur	  að	  því	  að	  facebook	  hafi	  fremur	  góð	  en	  slæm	  áhrif	  

á	  félagslega	  virkni	  þeirra.	  Þegar	  horft	  er	  til	  tómstundaiðkunar	  þeirra	  þá	  má	  leiða	  

líkur	  að	  því	  að	  facebook	  hafi	  lítil	  sem	  engin	  áhrif	  á	  mætingu	  þeirra	  en	  þó	  hafi	  það	  

áhrif	  á	  andann	  innan	  hópsins.	  Þátttakendurnir	  töluðu	  einnig	  um	  að	  auðvelt	  væri	  

að	   búa	   til	   lokaða	   hópa	   innan	   facebook	   til	   þess	   að	   skiptast	   á	   skoðunum	   um	  

æfingar,	  tónlist	  og	  fleira.	  Unglingarnir	  telja	  allir	  að	  vinafjöldi	  þeirra	  hafi	  aukist,	  þau	  

eigi	  auðveldara	  með	  að	  eignast	  vini	  og	  hitti	  vini	  sína	  oftar.	  

